
Bugunning gapi

SUV — MUQOBILI YO‘Q RESURS 
SHUNDAY EKAN, UNGA BOʻLGAN MUNOSABATNI 

KESKIN OʻZGARTIRISH SHART  

Ilgari turli idoralarga kirib, kredit olish uchun sarson 
boʻlgan fuqarolarning muammosi ayni paytda mahalla­
ning oʻzida hal boʻlmoqda. 

Kuniga 200 tonna mahsulot

Koson tumanidagi Esaboy mahallasi dehqonlarini 
nafaqat Qashqadaryoda, balki boshqa viloyatlarda ham 
yaxshi bilishadi. Bu hududga kelsangiz, birorta bekorchi­
ni koʻrmaysiz. Odamlari bekorchilikni yoqtirmaydi. Do­
imiy odati — quyoshni tongda dalada kutib olib, shu yer­
dan kuzatib qoʻyishadi. Azondan keng maydonda kimdir 
yer chopiq qilayotgan, yana birov urugʻ sepayotgan, 
kimdir suv tarayotgan boʻladi. Gʻiybat qilishga vaqt yoʻq. 
Ertalabki qisqa hol soʻrashishdan soʻng har kim oʻz ishi 
bilan andarmon boʻladi. Tushlik maydon chetidagi daraxt 
soyasida — moʻjazgina dasturxon atrofida oʻtadi.

Darhaqiqat, keyingi yillarda amalga 
oshirilayotgan nihoyatda keng koʻlamli 
islohotlar har birimizdan katta masʼuliyat 
va fidoyilikni, halollik va xalqchillikni talab 
qilmoqda. Qolaversa, oʻzgarishlarning 
yangi davrida hech kim befarq boʻlmasligi, 
eskicha ish koʻrish yangi jamiyatimizga 

mutlaqo toʻgʻri kelmasligini anglash biz 
koʻzlagan maqsadlarga erishishning 
bosh mezoniga aylanishi kerakligini 
hayotning oʻzi oldimizga asosiy vazifa qilib 
qoʻymoqda.

8-dekabr – O‘zbekiston Respublikasi  Konstitutsiyasi kuni

BOLALARGA G‘AMXO‘RLIK VA E’TIBOR

Konstitutsiyamizda jamiyat hayotining barcha jab­
halaridagi eng muhim masalalar qatorida bola huquq va 
erkinliklari hamda qonuniy manfaatlarini taʼminlash vazi­
fasi ham oʻz ifodasini topdi. Jumladan, Bosh qonunimizga 
asosan, bolalar mehnatining bolaning sogʻligʻi, xavfsizligi, 
axloqi, aqliy va jismoniy rivojlanishiga xavf soluvchi, shu 
jumladan, taʼlim olishga toʻsqinlik qiluvchi har qanday 
shakllari taqiqlandi. 

TA’LIM OLISHGA INTILAYOTGAN XOTIN-QIZLAR 
TIMSOLIDA NAMOYON BO‘LMOQDA

Bugun jamiyatimizning har bir 
jabhasida xotin­qizlar faolligi ku­
zatilmoqda. Ayniqsa, ilm­fan so­
hasida muvaffaqiyatlarni qoʻlga 
kiritayotgan ayollar bilan haqli 
ravishda faxrlansak arziydi. Il­
gari ayollar kasbi deyilsa, koʻproq 
tikuvchilik, taʼlim va tibbiyot tu­
shunilar, bugun esa zamon ta­
labi va yaratilayotgan sharoitu 
imkoniyatlarga muvofiq, kasblar 
ham kengaydi. Endi yurtimizdagi 
xotin­qizlar dizayn, toʻqimachilik, 

axborot texnologiyalari, tarmoqlar 
iqtisodiyoti, marketing, tadbirkor­
lik, yuridik soha va talab yuqori 
boshqa yoʻnalishlar boʻyicha faoli­
yat yurityapti. Davlat boshqaruvida 
ham ularning salmogʻi ortayotir. 
Oʻzbekistonlik ayollar nafaqat 
yurtimizda, balki dunyoning rivo­
jlangan davlatlarida ham ilmiy tad­
qiqotlar olib bormoqda.

QUYOSHNI TONGDA 
DALADA KUTIB OLIB, SHU 

YERDAN KUZATIB QO‘YISHADI

NuqtaYi nazar

Prezidentimiz 21-noyabr kuni yer 
resurslaridan oqilona foydalanish, 
yer hisobini yuritish hamda kadastr 
xizmatlarining sifatini yaxshilash 
masalalari yuzasidan oʻtkazgan 
videoselektor yigʻilishi yakunida 
vazirlik, hokimlik va idoralardagi 
ijro intizomi holatiga ham toʻxtaldi. 
Jumladan, ayrim rahbarlar raqam 
ortidan quvib, sifat, samaradorlik 
va talabchanlikni susaytirgani 
koʻrsatib oʻtildi. Ijro intizomini 
taʼminlash, barcha dastur, “yoʻl 
xaritasi” va loyihalarni oʻz 
muddatida bajarish lozimligi qatʼiy 
taʼkidlandi.

Hududlar hayoti

Xalqaro eʼtirof

Bir paytlar, aniqrogʻi, 2021-yil boshida 
mahallalarda hokim yordamchilari 
lavozimi joriy etilgan dastlabki 
vaqtlarda koʻpchilik bu tizimga 
shubha bilan qaragandi. Yangi tizim 
sansolarlik, turli byurokratik toʻsiqlar 
yaratishi ham bashorat qilingandi. 
Ammo bugun qoʻlga kiritilayotgan 
natijalar bu kabi shubha-gumonlarning 
asossiz ekanini koʻrsatmoqda. Bugun 
mahallaning oʻzida turib, aholining 
turmush tarzini yaqindan his qilib, 
dardiga sherik boʻlib, yelkama-yelka 
ishlashi tufayli hokim yordamchilariga 
ishonch ortmoqda.

Mamlakatimizda 2023-yil 30-aprel 
kuni oʻtkazilgan referendumda qabul 
qilingan yangi tahrirdagi Konstitutsiya 
Yangi Oʻzbekiston strategiyasini 
amalga oshirishning siyosiy-huquqiy 
asoslarini yaratib, milliy davlatchilik 
taraqqiyotining tarixiy muhim 
bosqichida davlat va jamiyatni 
yanada rivojlantirishning ustuvor 
yoʻnalishlarini belgilab berdi. 

Prezident qarorlari – amalda

Ayolning zimmasida vazifa koʻp, masʼuliyat katta. 
Asosiysi, kelajak avlodni tarbiyalash. Farzandlarning 
sogʻlom va barkamol voyaga yetishida onalarning 
salohiyati, bilimi hamda tajribasi muhim.

Davomi 3-betda Davomi 4-betda

Davomi 5-betda
Davomi 4-betda

MILLIY TARAQQIYOTIMIZ KELAJAGI KAFOLATIDIR

YANGILANAYOTGAN  
TUSHUNCHA VA QARASHLAR

Suv resurslari mintaqamiz va 
mamlakatimiz uchun eng dolzarb 
masalalardan biriga aylanib borayotgani 
bugun hech kimga sir emas.  Lekin 
biz undan unumli foydalan yapmizmi? 
Bu savolga javob qanday boʻlishidan 
qatʼi nazar, bir narsa aniqki, suvni 
tejab ishlatishni bilmasak, uning isrof 
boʻlishining oldini olish choralarini 
kuchaytirmasak, ertaga yanada mushkul 
ahvolga tushib qolishimiz aniq. Shu bois, 
Qoraqalpogʻiston Respublikasida suv 
xoʻjaligida amalga oshirilayotgan ishlar 
atroflicha tahlil qilinib, yoʻl qoʻyilayotgan 
kamchiliklarni bartaraf etish choralari 
koʻrilmoqda.

UNESСO BOSH KONFERENSIYASINING 

43-SESSIYASI SAMARQANDDA O‘TKAZILISHI 

O‘ZBEKISTON PREZIDENTINING 

OZARBAYJONGA TASHRIFI BOSHLANDI

OʻZBEKISTON VA MARKAZIY OSIYO 
MINTAQASI NUFUZINI JAHON MIQYOSIDA 

TARGʻIB QILISHGA XIZMAT QILADI
UNESСO Bosh konferensiyasining 2025-yildagi 43-sessiyasi Samarqand shahrida 

boʻlib oʻtadi. Bu haqdagi qaror 7-22-noyabr kunlari Parijda boʻlib oʻtgan UNESСO 
Bosh konferensiyasining 42-sessiyasi yakunida bir ovozdan qabul qilindi. Ushbu qaror 

Oʻzbekiston uchun katta diplomatik yutuq boʻldi, chunki UNESСO soʻnggi 40 yil ichida 
birinchi marta oʻz sessiyasini boshqa davlat hududida oʻtkazilishini eʼlon qildi.

Yangi Oʻzbekistonni barpo etish yoʻlida juda katta islohotlarni 
amalga oshiryapmiz. Hech bir soha eʼtibordan chetda qolayotgani yoʻq. Lekin islohotlar 

“qogʻozda” qolib ketmasligi kerak. Vazirlik va tarmoq rahbarlari, hokimlar joylarda ularning 
ijrosini soʻzsiz taʼminlashi shart.

Shavkat MIRZIYOYEV,
Oʻzbekiston Respublikasi Prezidenti

Haydar Aliyev nomidagi aeroportda oliy 
martabali mehmonni Ozarbayjon Bosh vazirining 
birinchi oʻrinbosari Yaqub Ayubov va boshqa 
rasmiy shaxslar kutib oldi. 

24­noyabr kuni davlatimiz rahbari BMTning 
Markaziy Osiyo iqtisodiyotlari uchun maxsus 
dasturi (SPEKA) birinchi sammiti tadbirlarida 
ishtirok etadi.

Tadbir kun tartibidan dastur doirasidagi koʻp 
tomonlama hamkorlikni yanada kengaytirish, 
mintaqaviy loyihalarni qoʻllab­quvvatlash uchun 
Maqsadli fond tashkil etish, transport yoʻlaklarini 
raqamlashtirish uchun “yoʻl xaritasi”ni qabul 
qilish, ishbilarmonlik tashabbuslarini ilgari surish 
va boshqa masalalar oʻrin olgan.

OʻzA

Oʻzbekiston Respublikasi Prezidenti 
Shavkat Mirziyoyev Ozarbayjon Respublikasi Prezidenti  

Ilhom Aliyevning taklifiga binoan 23-noyabr kuni amaliy tashrif 
bilan Boku shahriga keldi.

BARCHA AMALDORLAR — 
XALQ XIZMATKORLARI

Shu bois, Prezidentimiz raisligida 
joriy yil 21­noyabr kuni oʻtkazilgan vi­
deoselektor yigʻilishida belgilanganidek, 
kelgusi yil “Tashabbusli budjet” va “Me­
ning yoʻlim” loyihalari doirasida ichki 
yoʻllarning kadastr hujjatini tayyorlash 
ham nazarda tutiladi. 

Oliy Majlis Qonunchilik palatasi depu­
tatlari tomonidan 2024­yilgi Davlat bud­
jeti loyihasi toʻla qoʻllab­quvvatlanib, 

unda ichki xoʻjalik yoʻllarini taʼmirlash 
xarajatlari uchun 800 milliard soʻm ajra­
tilishi koʻzda tutilgan. Bunda bevosita 
jamoatchilik va  fuqarolar fikri inobat­
ga olingan holda, respublikaning har 
bir shahar va tumani uchun 4 milliard 

Yangicha yondashuvlar

“OCHIQ BUDJET” 

Yoʻl xoʻjaligidagi muayyan ichki yoʻllar va unga tutash yerlarda 
moʻl hosil beradigan ekinlar, mevali daraxtlar ekish qoʻshimcha 
iqtisodiy samara keltiradi. Masalan, birgina Qoraqalpogʻiston va 
Xorazmda ichki yoʻllar chegarasini belgilash vaqtida 2 ming 700 
dan ziyod boʻsh yer uchastkasi borligi aniqlangan. Ana shunday 
yerlardan samarali foydalanish yangi ish oʻrinlari yaratish, oziq-
ovqat mahsulotlari yetishtirishda ham qoʻl keladi. Buning uchun 
ularni kadastr hujjatlari bilan taʼminlash zarur. 

soʻmdan ajrat i l ishi belgi lanmoqda.
Obodonlashtirish sohasidagi bud­

jet siyosatini yanada takomillashtirish 
boʻyicha tuman va shaharlar bud­
jeti parametrlarida esa hududiy ichki 
yoʻllarni taʼmirlash uchun ajratiladigan 
mablagʻning 100 foizi “Ochiq budjet” 
axborot portalida  “Mening yoʻlim” loyi­
hasi orqali jamoatchilik fikri asosida 
yoʻnaltirilishi taklif etilgan.

Prezidentimizning shu yil 11­sen­
tabrdagi “Oʻzbekiston — 2030” strate­
giyasini 2023­yilda sifatli va oʻz vaqti­
da amalga oshirish chora­tadbirlari 
toʻgʻrisida”gi qarorida 2024­yil 1­yan­
vardan boshlab bosqichma­bosqich bar­

cha shahar va tumanlarda “Mahalla bud­
jeti” tizimini joriy etish vazifasi qoʻyilgan. 
Bunda tuman va shaharlar budjetiga 
tushadigan soliq tushumlarining bir 
qismi mahallalarning ijtimoiy­iqtisodiy 
muammolarini hal qilish jamgʻarmalariga 
yoʻnaltirilishi belgilangan edi.

Ushbu jihatlar 2024­yilgi Davlat 
budjeti loyihasida oʻz ifodasini top­
gan. Xususan, “Tashabbusli budjet” 
amaliyoti va mahallalarning moliyaviy 
mustaqilligini yanada kengaytirish 
maqsadida 2024­yilda jamoatchilik fikri 
asosida shakllantiriladigan loyihalarni 
moliyalashtirish uchun Davlat budjetidan 
8 trillion soʻm, shundan “Obod qishloq” 
va “Obod mahalla” dasturlari uchun 
kamida 4 trillion soʻm yoʻnaltiriladi.

JAMOATCHILIK FIKRI 
ASOSIDA HAL ETILADI

Amalga oshirilayotgan islohotlar 
doirasida moliyaviy resurslar boshqaru­
vini davr talabi boʻyicha takomillashtirib 
borish hamda tashabbusli budjetlashti­
rishga asoslangan innovatsion moliyaviy 
boshqaruv tizimini shakllantirishga alo­
hida eʼtibor qaratilmoqda. 

— Budjet mablagʻlarining sarfla­
nishida jamoatchilik nazoratini oʻrnatish 
hamda fuqarolarni budjet jarayoniga 
keng jalb qilish maqsadida 2021­yil­
dan boshlab vazirlik tomonidan yangi 
tahrirda ishga tushirilgan “Ochiq bud­
jet” axborot portali orqali “Tashabbusli 
budjet” jarayoni oʻtkazib kelinmoqda, 
— deydi Iqtisodiyot va moliya vazirligi 
boʻlim boshligʻi Azimjon Hasanov. — Bu 
borada oʻtgan davr mobaynida tadbir­
larni shakllantirishga keng jamoatchilik 
ham jalb qilindi, budjet jarayonida fuqa­
rolar ishtiroki kuchaytirildi, shuningdek, 
tashabbusli budjetlashtirish sohasida 
mahalliy va xalqaro tajriba bilan doimiy 
tanishtiruvlar olib borildi. 

2021­2023­yillar davomida  “Tashabbusli 
budjet” jarayoni uchun davlat budjetidan 
qariyb 8 trillion soʻm mablagʻ yoʻnaltiril­
di. Mazkur mablagʻlar doirasida jami oʻn 
mingga yaqin loyiha gʻolib deb topilib, 
besh mingdan ortiq mahallada ijtimoiy 
muammolar bartaraf etilishiga erishildi. 
Dastur doirasida budjet mablagʻlari aynan 
fuqarolar tomonidan dolzarb deb topilgan 
muammolarni hal etish uchun manzilli yoʻ­
naltirilishiga va bunda jamoatchilik nazorati 
kuchayishiga erishilmoqda. 

Koʻrinib turibdiki, “Tashabbusli bud­
jet” jarayoni yildan­yilga fuqarolar ning 
turmush darajasini yaxshilashda tez­
korlik bilan natijaga erishish mumkin 
boʻlgan hamda ular foydalanish im­
koniyati mav jud mexanizm sifatida 
shakl lanib bormoqda. Bugungi kunga 
kelib esa bu atama ommaviy axborot 
vositalari va ijtimoiy tarmoqlarda eng 
koʻp ishlatilayot gan atamalar qatoriga 
kirdi. Fuqarolar ushbu jarayon haqida 
keng  tushunchaga ega boʻlgani holda, 
loyihada qanday ishtirok etish hamda 
 uning ijtimoiy ahamiyati toʻgʻrisida umu­
miy tartib­qoidalar mohiyatini anglab 
bormoqda. Ushbu jarayonlarni tarti­
bga so lish boʻyicha hukumat qarori tas­
diqlanib, loyihalarni shakllantirish, ular­
ni saralab olish va ovoz berish jarayoni 
boʻyicha meʼyorlar belgilandi. 

Bu borada keyingi davrda amalga 
oshirilayotgan islohotlar “Tashabbusli 
budjet” amaliyoti yurtimizda tobora 
kengayib, dasturlar uchun ajratilayo­
tgan mablagʻ hajmining yil sayin ortib 
borayot ganida ham koʻrish mumkin. 
Jumladan, kelgusi yildan boshlab, maz­
kur jara yonlarni yanada kengaytirish 
hamda takomillashtirish boʻyicha davlat 
dasturlari, qaror va farmoyishlarda bir 
qator vazifalar belgilab berildi.

Davlat budjetini shakllantirish­
da fuqarolar ishtirokini kengaytirish 
maqsadida 2023­yilda “Ochiq budjet” 
axborot portaliga kelib tushgan va har 
biri 1,5 mingdan ortiq ovoz toʻplagan, 
lekin gʻolib deb topilmagan loyihalarni 
amalga oshirish xarajatlariga 2024­yil 
Davlat budjeti loyihasida mablagʻlar 
koʻzda tutilgan. Shuningdek, loyihada 
“Tashabbusli budjet” uchun 7 trillion 
soʻm mablagʻ yoʻnaltirilishi rejalashtiril­
gan.

Iqtisodiyot va moliya vazirligiga 
2024­yilda respublika budjetidan 91,9 
trillion soʻm mablagʻ ajratilgan boʻlsa, 
shundan vazirlik xarajatlari tarkibida 
18,1 trillion soʻm  keyinchalik qayta 

taqsimlanadigan ayrim mablagʻlar na­
zarda tutilgan. Ushbu qayta taqsimla­
nadigan mablagʻ qatorida “Tashabbusli 
budjet” jarayonida qoʻshimcha tarzda 
gʻolib boʻlgan loyihalarni moliyalashtirish 
uchun 2,1 trillion soʻm ajratilishi belgilan­
gan.

Tashabbusli budjetlashtirish jarayo­
nini yanada takomillashtirish, joylarda 
kuzatilayotgan ayrim kamchiliklarni bar­
taraf etish maqsadida amaldagi tartibga 
tegishli oʻzgartirish va qoʻshimchalar 
kiritish orqali ovoz berishda fuqarolarni 
identifikatsiya qilish mexanizmini joriy 
etish taklif qilinmoqda.

Maʼlumot uchun quyidagi raqamlarni 
yana bir karra yodga olish foydadan 
xoli boʻlmaydi. Mamlakatimiz aholisi  
36 milliondan ortiq boʻlib, shundan   
20 milliondan koʻprogʻi ovoz berish 
huquqiga ega. “Tashabbusli budjet”ning 
joriy yil birinchi mavsumidagi ovoz be­
rishda 16 million 129 ming 764 fuqaro 
ishtirok etgan. Bu yurtimiz aholisining 
qariyb 45 foizi qatnashganidan dalolat 
beradi. Ikkinchi mavsumda esa tashab­
buslarni qoʻllab­quvvatlab 18 million 
115 ming 86 ta ovoz berilgan. Demak, 
bu yurtimiz aholisining ellik foizi qat­
nashganini koʻrsatadi.

Agar taqqoslaydigan boʻlsak, 
2021­yilda oʻtkazilgan ovoz berish ja­
rayonida 1,1 million fuqaro qatnashgan 
va 2022­yilning dastlabki mavsumi­
da ular soni 6,7 milliondan ziyodroq 
boʻlgan edi.

Bu koʻrsatkichlar aholining “Tashab­
busli budjet”dan joy olgan loyihalarga 
daxldorligi, jarayonning xolis va oshko­
ra oʻtishiga, gʻolib chiqqan takliflarning 
qisqa fursatda amalga oshishiga ishon­
chini yaqqol namoyon etib turibdi.

Tahlilchilarning fikricha, soʻnggi 30 yil 
ichida mamlakatimizda aholini bunchalik 
darajada qamrab olgan ijtimoiy voqelik 
kuzatilmagan.

Abdurauf QORJOVOV sharhi.

Xalqaro eʼtirof

UNESСO BOSH KONFERENSIYASINING 43-SESSIYASI SAMARQANDDA O‘TKAZILISHI 
Oʻzbekiston va Markaziy Osiyo mintaqasi nufuzini 

jahon miqyosida targʻib qilishga xizmat qiladi

— AYSESCOning UNESСO huzu­
ridagi doimiy kuzatuvchilar missiyasi 
nomidan Oʻzbekistonni Samarqand 
shahri 2025­yilda UNESСO Bosh kon­
ferensiyasining 43­sessiyasi oʻtkazi­

— Oʻzbekistonni ushbu muvaffaqiyat bilan 
tabriklayman. UNESСO koʻp yillar davomida 
Parijdagi shtab­kvartirasidan tashqarida Bosh 
konferensiya sessiyasini oʻtkazmagan edi.

Oʻylaymanki, bu nafaqat Oʻzbekistonga, balki 
yaqin atrofdagi barcha davlatlar — Qozogʻiston, 
Qirgʻiziston, Tojikiston, Turkmaniston va butun 
Markaziy Osiyo mamlakatlariga katta turtki beradi. 
Bu madaniy­gumanitar, ilmiy­texnikaviy sohalarni 
rivojlantirish uchun ilhomlantiruvchi salohiyat 
hamdir. Endi barcha yoʻllar Samarqandga eltadi.

— UNESСO Bosh konferensiyasi­
ning navbatdagi yigʻilishini Samarqand 
shahrida oʻtkazish toʻgʻrisidagi qarorini 
olqishlayman. Oʻzbekiston katta dav­
lat. UNESСO dunyoga ochiq tashki­
lotdir. 2022­yil dekabr oyida UNESСO 
tomonidan taʼlim boʻyicha xalqaro 
konferensiya tashkil etilganida Samar­
qandga tashrif buyurish imkoniyatiga 
ega boʻlgan edim. Faxriy mehmon si­
fatida mening yurtim Gabon taklif qi­
lindi. UNESСO Bosh konferensiyasi­
ning navbatdagi sessiyasi ushbu goʻzal 

— Oʻzbekiston, uning xalqi va 
hukumatini ushbu muhim voqea 
bilan chin qalbimdan tabriklayman. 
Tashkilotning barcha davlatlari va aʼzolari 
Oʻzbekistonning Bosh konferensiyaning 

Somiya Jakta, 
Taʼlim, fan va madaniyat 
masalalari bo‘yicha Islom 
tashkiloti (AYSESCO)ning
UNESСO huzuridagi 
doimiy kuzatuvchilar 
missiyasining aloqa 
bo‘yicha ofitseri:

Sodiq Sher-Niyoz, 
Qirg‘izistonning UNESСO 
huzuridagi doimiy vakili, elchi:

Reychel Annik Ogula Akiko, 
Gabonning UNESСO 
huzuridagi doimiy vakili, elchi:

Adam Al Mulla, 
Kuvaytning UNESСO huzuridagi doimiy vakili, elchi:

Simona-Mirela Mikulesku, 
Ruminiyaning UNESСO 
huzuridagi doimiy vakili, Bosh 
konferensiyaning 42-sessiyasi 
raisi, elchi:

YANGI LOYIHALARGA YO‘L OCHADI

shaharda boʻlib oʻtishi munosabati bi­
lan Samarqandga ikkinchi marta bori­
shimdan juda xursandman.

43­sessiyasini 2025­yilda Samarqand 
shahrida oʻtkazish toʻgʻrisidagi taklifini 
qoʻllab­quvvatladi. Maʼlumki, 40 yil 
davomida Bosh konferensiyaning 
birorta ham sessiyasi Parijdan 
tashqarida oʻtkazilmagan. Samarqand 
— dunyoning ajoyib shahri. Shubhasiz, 
bu Oʻzbekistonning taʼlim, madaniyat, 
yoshlar siyosati, yaʼni UNESСO 
vakolatiga kirgan sohalardagi yutuqlarini 
namoyish etish imkonini beradigan 
ulkan tadbir boʻladi. Mazkur anjuman 
Oʻzbekiston va butun Markaziy Osiyo 
mintaqasi nufuzini jahon miqyosida 
targʻib qilishga xizmat qiladi.

UNESСOga aʼzo davlatlar juda toʻgʻri 
qarorga kelganidan xursandmiz. Bosh 
konferensiyaning barcha ishtirokchilari 
yurtingiz goʻzalligi va xalqingiz 
mehmondoʻstligidan bahramand boʻlish 
uchun Oʻzbekistonga borishni intiqlik 
bilan kutadi.

ladigan manzil etib eʼlon qilingani bilan 
samimiy tabriklayman. Shu kunlarda 
Parijda boʻlib oʻtayotgan UNESСO 
Bosh konferensiyasining 42­sessi­
yasida mamlakatingiz delegatsiyasi 
tashkilotning navbatdagi sessiyasini 
Samarqandda oʻtkazish toʻgʻrisida­
gi Oʻzbekiston taklifini ilgari surish 
borasida katta ishlarni amalga oshirdi. 
Natijada 2025­yilda UNESСOning 
navbatdagi sessiyasi Oʻzbekistonda 
oʻtkaziladi. 

— Oʻzbekiston xalqi va hukumatini ushbu tarixiy 
muvaffaqiyat bilan tabriklashdan mamnunman. 
UNESСO Bosh konferensiyasining 42­sessiyasiga 
raisligim davomida ushbu muhim qaror qabul 
qilinganidan juda xursandman. Sharqiy yevropalik, 
ruminiyalik sifatida men ushbu mintaqaning 
mehmondoʻstligini butun dunyoga koʻrsatishimizdan 
faxrlanaman. 

Ayniqsa, Oʻzbekiston delegatsiyasining tajribasi, 
ushbu muhim qarorga olib kelgan butun jarayon meni hayratga soldi. Ular kecha­yu kunduz 
ishladi, diplomatlardek, men ushbu jarayonning qanday ogʻir kechganini bilaman. Men 
ularni chin yurakdan tabriklayman. Bu muvaffaqiyat global ahamiyatga ega. Oʻzbekiston 
diplomatiyasi shunchaki ajoyib. Sizda Oʻzbekiston naqadar goʻzal yurt ekanini butun dunyoga 
koʻrsatish uchun ajoyib imkoniyat bor.

— Fursatdan foydalanib, Venesuela Bolivar 
Respublikasi nomidan Oʻzbekiston hukumati va 
xalqini ushbu favqulodda gʻalaba bilan tabriklayman. 
Bu voqea butun koʻp qutbli dunyo uchun haqiqat 
onlari boʻlib, barcha odamlar teng huquqli ekanligini 
isbotladi. 

Samarqandda koʻrishguncha! Oʻzbekistonni 
ushbu gʻalaba bilan tabriklaymiz! Mening 
mamlakatim Venesuela siz bilan!

“Dunyo” AA
                      Parij

Rodulfo Humberto 
Peres Ernandes, 
Venesuelaning UNESСO huzuridagi 
doimiy vakili, elchi:

UNESСOga aʼzo davlatlar juda toʻgʻri qarorga 
kelganidan xursandmiz. Bosh konferensiyaning 
barcha ishtirokchilari yurtingiz goʻzalligi va xalqingiz 
mehmondoʻstligidan bahramand boʻlish uchun Oʻzbekistonga 
borishni intiqlik bilan kutadi.

YANGI O‘ZBEKISTON

Samarqandning ushbu jahon miqyo­
sidagi tadbirni oʻtkazish manzili sifatida 
tanlanishi mamlakatimizning madani­
yat, fan va taʼlim sohasidagi yutuqlari 
hamda boy tarixiy va madaniy merosi­
ning yuksak eʼtirofi boʻldi.

Oʻzbekiston Prezidenti Shavkat 
Mirziyoyev barcha xorijiy doʻstlarimiz 

va sheriklarimizga UNESСO Bosh 
konferensiyasining 43­sessiyasini 
2025­yilda qadim Samarqandda 
oʻtkazish toʻgʻrisidagi tarixiy qarorni 
qoʻllab­quvvatlagani uchun minnatdor­
lik bildirdi.

“Dunyo” AA muxbiri UNESСO 
Bosh konferensiyasi 42­sessiyasi 
ishtirokchilarining ayrimlari bilan suh­
batlashdi.

Gap shu haqda borganida aytish joizki, 
bugun tilimiz “hayotdagi oʻzgarishlar” de­
gan jumlaga oʻrgandi, nimaiki oʻzgarishdan 
koʻzimiz quvonsa, yangi islohotlar sama­
rasi, deyapmiz. Bu, albatta, quvonarli hol. 
Chindan ham mamlakatimizda odamlar 
hayoti, tushunchalari katta evrilishlarga 
yuz tutdi. Shaharlardan tortib, chekka 
qishlogʻu ovullargacha oʻzgarishlar shu­
kuhi kirib bordi. Odamlar bilan suhbat­
lashsangiz, ularning aksari “Boʻlarkan­
ku!” deya faxrlanadigan, koʻngli gʻururga 
toʻladigan boʻldi. Yangi Oʻzbekiston maqo­
mi nafaqat Markaziy Osiyoda, balki jahon 
mamlakatlari orasida ham yuksalib bora­
yotganini bugun har birimiz koʻrib, qalban 
his etib turibmiz. Xalqaro minbarlardan 
turib oʻzbek tilida yangrayotgan nutqlar 
buning yaqqol misoli, desak mubolagʻa 
boʻlmaydi. 

Tan olish kerak, yurtimiz mustaqillikka 
erishgach, eng aziz neʼmat — ozodlik his­
sini tuydik. “Milliy oʻzlik” tushunchasiga 
ega boʻldik. Biroq yillar davomida jami­
yatdagi ayrim muammolar, odamlar duch 
kelayotgan qiyinchiliklar tufayli tushkunlik 
kayfiyati kuchayib bordi.

Prezidentimiz Shavkat Mirziyoyev bu 
muammolarga tezlik bilan barham berish 
uchun har bir soha, har bir yoʻnalishda 
yangi tashabbuslarni ilgari surdi, oʻzi bosh 
boʻlib, ularni amalga oshirish uchun keng 
koʻlamda saʼy­harakatlarni boshladi. Yangi 
Oʻzbekiston islohotlarining bosh maqsadi 
xalqni farovon, rozi qilish orqali mamlakat 
taraqqiyotiga erishish boʻldi.  

Bu bilan parallel ravishda jahonga 
chiqish yoʻllari ochila boshladi. Markaziy 
Osiyodagi chorak asrlik murakkab vazi­
yatga sanoqli kunlarda yechim topildi. Koʻp 
yillik “muz” eridi, sovuqchilik barham topdi. 
Atrofdagilar bilan munosabatning yax­
shilanishi nafaqat oʻzbekistonliklar, balki 
Markaziy Osiyo davlatlarida yashayotgan 
qardoshlarimizda ham umid uchqunlarini 
uygʻotdi.

Qoʻshni davlatlar bilan chegaralarimiz 
ochilishini bir eslang: ota­ona va farzand 
bir­birining diydoriga yetdi, jon­jigarlar qal­
bidagi sogʻinch hovuri bosildi, qarindosh­
urugʻlik rishtalari qaytadan bogʻlandi. 
Quvonchdan koʻzlarda yosh halqalandi. 
Yaqinlari uyida marosimu maʼraka boʻlsa, 
ovozi eshitiladigan joyda turib ham yeta 
olmagan qanchadan­qancha qardosh­
lar, jon­jigarlar hayotida bu katta hodisa 

Shuningdek, ilk bor taʼlim tashkilotlari­
da alohida taʼlim ehtiyojlariga ega boʻlgan 
bolalar uchun inklyuziv taʼlim va tarbiya 
taʼminlanishi mustahkamlandi. Xususan, 
ota­onalar va ularning oʻrnini bosuvchi 
shaxslar oʻz farzandlarini voyaga yetgun­
ga qadar boqishi, tarbiyasi, taʼlim olishi, 
sogʻlom, toʻlaqonli va har tomonlama kamol 
topishi xususida gʻamxoʻrlik qilishga maj­
burligi belgilab qoʻyildi. 

Bosh qonunimizda davlat va jamiyat ye­
tim, ota­onasi vasiyligidan mahrum boʻlgan 
bolalarni boqish, tarbiyalash, ularning taʼlim 
olishi, sogʻlom, toʻlaqonli va har tomonlama 
kamol topishini taʼminlashi ham aks et­
gan. Bola huquqlari, erkinliklari va qonuniy 
manfaatlarini taʼminlash hamda himoya 
qilish, jismoniy, aqliy va madaniy jihatdan 
toʻlaqonli rivojlanishi uchun eng yaxshi 
sharoitlarni yaratish davlatning majburiyati 
ekani alohida belgilangan.

Bolalarga gʻamxoʻrlik qilish, doimo 
qoʻllab­quvvatlash, huquqlarini himoya 
qi lishga davlat siyosati darajasida katta 
eʼtibor qaratilayotgani bejiz emas. Chunki 
yurtimizda bolalar hayotimiz  davomchilari, 

Karim NORMATOV, 
tarix fanlari doktori, 
professor

edi. Quvonarlisi, fuqaroligi yoʻq minglab 
vatandoshlarimiz Oʻzbekiston fuqarosiga 
aylandi.

Bir necha yillar ilgari Oʻzbekiston 
oʻzining mintaqadagi yetakchilik oʻrnini bu­
tunlay yoʻqotib, yakkalanib qolgandi. Nati­
jada xalqimiz, ayniqsa, yoshlar oʻz kelaja­
gini chet elda yashash, ishlash va oʻqishda 
koʻra boshladi. Ochiqroq aytilsa, jamiyat va 
davlatga boʻlgan ishonch bir oz yoʻqoldi. 

Yangi davr islohotlari xalqqa yon bosish 
va ishonchni qaytarishga erishdi. Davlat 
va xalq oʻrtasidagi boʻshliqni yoʻqotishga 
bel bogʻlandi. Zero, ishonchning tiklanishi 
mamlakatdagi barqarorlik va birdamlik 
asosidir.

Hozir ham yaxshi eslaymiz,  Shavkat 
Mirziyoyev raisligida 2017­yil 14­yan­
var kuni Vazirlar Mahkamasining mam­
lakatimizni 2016­yildagi ijtimoiy­iqtisodiy 
rivojlantirish yakunlarini har tomonlama 
tahlil qilish hamda respublika hukumati­
ning 2017­yil uchun iqtisodiy va ijtimoiy 
dasturi eng muhim yoʻnalishlari va ustu­
vor vazifalarini belgilashga bagʻishlangan 
kengaytirilgan majlisi boʻlib oʻtdi. Shu maj­
lisda Prezidentimiz “Majlis ishtirokchila­
rini ogohlantirib aytmoqchiman: “gʻalaba 
raportlari” va qilingan ishga doir hisobot­
larga berilmasdan, asosiy diqqat­eʼtiborni 
mavjud kamchiliklar va ularning ildizlarini 
puxta tahlil qilishga qaratish zarur”, deya 
taʼkidladi. Shuningdek, hukumat darajasi­
da yechiladigan aniq takliflar va muammoli 
masalalarga eʼtibor berishi shartligi ay­
tildi. Tanqidiy tahlil, qatʼiy tartib­intizom va 
shaxsiy javobgarlik har bir rahbar faoli­
yatining kundalik qoidasi boʻlishi kerakligi 
taʼkidlandi.

Shu kundan eʼtiboran, “xalq bilan mu­
loqot” tushunchasi paydo boʻldi. Muhimi, 
fuqarolar bilan ochiq muloqotni yoʻlga 
qoʻyishning yangi samarali usul va me­
xanizmlarini tatbiq qilish, jumladan, barcha 
darajadagi hokimlar, prokuratura va ichki 
ishlar organlari rahbarlarining aholi oldida 
hisobot berish tizimini joriy etish, albatta, 
zaruratga aylandi. 

“Bosh maqsad — fuqarolarning qonuniy 
murojaatlarini qisqa muddatda sinchiklab 
koʻrib chiqishni va hal etishni taʼminlashdir. 
Bu borada raqamlar va silliq hisobotlar­
ning orqasidan quvib, navbatdagi kam­
paniyabozlikni uyushtirish kerak emas. 
Buni xalq hech qachon kechirmaydi!”, dedi 
davlatimiz rahbari. Bu chaqiriq taraqqiyoti­
mizning ilk yangi davri tamal toshini qoʻydi. 

2022­yil 20­dekabr kuni Preziden­
timizning Oliy Majlis va Oʻzbekiston xalqi­
ga Murojaatnomasi asos­negizi jamiyat va 
davlat taraqqiyotining muhim sohalariga 
bagʻishlanib, bu borada hal qiluvchi amal­

dorlar, vazirlar — el xizmatkorlari ekaniga 
urgʻu berildi.

Shu oʻrinda Murojaatnomadan ayrim 
fikrlarni keltiramiz: “Oldinlari eʼtibordan 
chetda qolib, “yoʻq boʻlib ketish” arafa­
sida boʻlgan sohalarni “oyoqqa turgʻizish” 
uchun olti yil davomida yangi vazirlik va 
idoralarni tashkil qilishga toʻgʻri keldi. 
Shunday qilishga majbur edik, aks holda, 
hozirgi yutuqlarimiz boʻlmas edi.

Maktabgacha taʼlim, uy­joy kommunal, 
“mahallabay” ishlash, investitsiya, davlat 
xizmatlari, davlat­xususiy sheriklik so­
halarida katta natijalarga erishdik. Xususiy 
sektor va tadbirkorlikning rivojlanishi ortga 
qaytmas jarayonga aylandi. Aholimizning 
faolligi, zamonaviy texnologiya va kasb­
hunarlarga intilishi oshib bormoqda. Iqti­
sodiyotimizda kundan­kunga yangi­yangi 
yoʻnalish va sohalar yaratilmoqda.

Bu borada xususiy tashabbuslarni 
yanada kengaytirish, ularga yangi is­
tiqbollarni ochish maqsadida endi “qoʻl 
boshqaruvi”dan — aniq natijaga ish­
laydigan tizimli boshqaruvga oʻtish vaqti 
keldi”.

XXI asrga oʻnlab taʼrif berish mum­
kin. Asrning biz uchun endilikdagi taʼrifi 
yangi Oʻzbekistonni barpo etish, dunyo 
hamjamiyatida mamlakatimizning oʻta 
rivojlangan davlatga aylanishi, jahon 
maydonida Oʻzbekiston yoʻli, uning oʻz 
xaritasi — qoʻshni va boshqa davlatlarga 
ibrat­namuna, tashabbuskor, moʻjizakor 
oydin yoʻli boʻlishi bilan belgilanmoqda. Bu 
chinakam taraqqiyotimizning yangi tarixiy 
davri boʻlajak.

Shu oʻrinda yana bir mulohaza. Insoni­
yat paydo boʻlibdiki, eng avvalo, insonga, 
uning kapitali va aql­zakovatiga nihoyatda 
katta eʼtibor beradi. Shuning uchun ham 
juda koʻp fazilatlar va ziynatlar insonni 
bezagan. 

Inson kapitali, omili, konsepsiyasi har 
qanday milliy taraqqiyotni, uning oʻnlab 
tamoyillarini belgilab beradigan “oltin 

sandiq”qa oʻxshaydi. U istiqbolni, kelajak 
strategiyasini taʼminlaydigan aqlnoma, 
ilm­fan, taʼlim­tarbiya, sogʻliqni saqlash, 
huquq­tartibot majmui, tartib­intizom asos­
negizidir.

Asl maqsadimiz yangi Oʻzbekistonni 
barpo etish ekan, bu yoʻlda katta 
masʼuliyat vazirlar va mansabdorlar zim­
masiga ham tushadi. Darvoqe, qaysi 
jabha, soha va yoʻnalishlarga nazar tash­
lamang, vazirlik yoki biror hokimlikdan 
kelib chiqasiz: ogʻir, oʻrta, yengil sanoat 
— vazirlik, gumanitar sohalar — vazir­
lik, madaniy sohalar — vazirlik, qishloq 
xoʻjaligi — vazirlik, tashqi, ichki, siyosiy­
huquqiy sohalar — vazirlik...

Oʻylaymanki, kadrlar, rahbar kadrlar — 
bu butun bir armiya, qoʻshin tusini oladi. 
Ular tayyorlanadi, qayta tayyorlanadi va 
kichik jamoa, muassasa, korxonadan 
tortib, masʼul idoralarga borib yetadi.

Mavzuni keng oldik. Vazirlar va  vazirlik. 
Bu yangi Oʻzbekistonni barpo qilishning 
muhim boʻgʻinidir. Shu bois,  Prezidentimiz 
“Har bir vazirning siyosiy maqomi — Pre­
zident, parlament va jamoatchilik oldidagi 
masʼuliyati oshiriladi. Bunga mos ravishda 
javobgarligi ham kuchaytiriladi. Ularga 
aholi muammolarini hal qilish uchun yetarli 
vakolat va mablagʻ beriladi. Biz korrupsiya 
haqida koʻp gapiramiz, lekin vazirlik tizimi­
da korrupsiyaga yoʻl qoʻyilsa, nima uchun 
vazir javob bermasligi kerak? Endi soʻrov 
boshqacha boʻladi. Vazir oʻzi rahbarlik 
qilayotgan sohaga ajratilgan mablagʻlarni 
samarali va maqsadli ishlatish boʻyicha bi­
rinchi boʻlib oʻzi javob beradi”, deya vazir­
lar, rahbar kadrlarga katta imkoniyat va 
mustaqillik berdi.

Endilikda hukumat qarorlari, loyihalari, 
mamlakatimiz hayotiga oid muhim ijti­
moiy­iqtisodiy masalalar bevosita vazirlar 
ishtirokida hal etilmoqda.

Vazir yil boshida jamoatchilik oldida 
sohalardagi reja hamda yil yakunida esa 
uning natijasi boʻyicha hisobot beradi. Bu 
juda toʻgʻri. Koʻp vakolatlar Oliy Majlisga 
oʻtkazilib, boʻlajak vazirni tayinlashda 
deputatlar faol ishtirok etadi. Muhokama­
dan keyin xalq vakillari vazirlarga qay­
si yoʻnalishda yoki hududda ish yaxshi 
ketmayotganini koʻrsatadi, kamchiliklar 
boʻyicha joyiga chiqib, aholi fikrini oʻrganib, 
masalaga birgalikda yechim topishida yor­
dam beradi. 

Bugungi islohotlar xalqimizning sa­
mimiy mehri va yuksak ishonchi deputat 
va senatorlar, vazir va hokimlar, davlat 
va nodavlat tashkilotlari rahbarlaridan 
belimizni yanada mahkam bogʻlab, av­
valgidan ikki­uch karra koʻproq gʻayrat 
va shijoat bilan ishlashni talab etmoq­
da. Kechagi natija, kechagi qarash va 
mezonlar — tarix. Ular endi bizni qo­
niqtirmasligi tabiiy. Yangi Oʻzbekiston 
davri uchun yangi gʻoya va tashabbus­
lar kerak, yangi natijalar zarur. Bu esa 
jamiyatimiz, davlatimiz rivojlanishining 
milliy mafkurasini belgilab berib, vazir­
lik va vazirlar uchun oʻta muhim hisob­
lanadi.

Prezidentimiz taʼbiri bilan aytganda, 
“Har bir kun — bu imkoniyat, har bir kun — 
bu kelajak poydevori”. Bu esa bugundan, 
hozirdan boshlab hayotimiz qoidasiga, 
har qaysi rahbarning, barcha xalq noiblari, 
vazir va hokimlarning kundalik dasturiga 
aylanishi shart.

BOLALARGA G‘AMXO‘RLIK VA E’TIBOR
MILLIY TARAQQIYOTIMIZ KELAJAGI KAFOLATIDIR

Shuhrat BAFOYEV, 
Oliy Majlis Qonunchilik 
palatasining Demokratik 
institutlar, nodavlat 
tashkilotlar va fuqarolarning 
o‘zini o‘zi boshqarish organlari 
qo‘mitasi raisi

kelajak vorislari sifatida qadrlanadi, mam­
lakatning bebaho xazinasi hisoblanadi. 
Agar bolalarning taʼlim olishi, kasb­hunar 
egallashi va orzu­intilishlarini roʻyobga 
chiqarishga zarur sharoit yaratilsa, ularda 
oldinga inti lish, harakat boʻladi. Konsti­
tutsiyamizda oʻz ifodasini topgan ushbu 
yangiliklar farzandlarimizning har jihatdan 
sogʻlom, hur fikrli avlod sifatida kamolga 
yetishiga xizmat qiladi.

Oʻzbekistonda bola huquqlarini himoya 
qilishga qaratilgan xalqaro hujjatlarni va 
shu asosda qabul qilingan qonunlar ijrosini 
taʼminlashda bosqichma­bosqich, tizimli 
ishlar amalga oshirib kelinmoqda. Tahlil­
lar koʻrsatmoqdaki, 2017­yildan boshlab 
davlatning bu boradagi faoliyati tubdan 
oʻzgardi. Endi islohotlar “Inson manfaati 
hamma narsadan ustun” tamoyilini amalda 
roʻyobga chiqarishga qaratildi. 

Xususan, bolalar huquqlari, erkinliklari 
va qonuniy manfaatlarini ishonchli  himoya 

qilishni taʼminlash maqsadida Oliy Maj­
lisning Inson huquqlari boʻyicha vakili 
 (ombudsman) oʻrinbosari — Bola huquqlari 
boʻyicha vakil lavozimi tugatilib, Oliy Majlis­
ning Bola huquqlari boʻyicha vakili (Bolalar 
ombudsmani) instituti alohida taʼsis etildi. 
Bola huquqlari boʻyicha vakilga, shuning­
dek, bolalarning ota­ona qaramogʻidan 
mahrum boʻlishining oldini olish, davlat 
organlari va boshqa tashkilotlar, ixtisos­
lashtirilgan oʻquv­tarbiya muassasalari 
va tarbiya koloniyalari faoliyatida bola 

huquqlariga rioya etilishini monitoring qilish 
vakolati berildi. 

Bugun hayotimizda bolalarning haq­
huquqlari buzilishi bilan bogʻliq muammoli 
holatlar uchrab turadi. Baʼzida hatto bo­
lalarning oʻz yaqinlari ham ularning man­

faatiga zid xatti­harakat qilishi, bolalar 
oʻz yaqinlari tomonidan zoʻravonlikka 
uchrashi ham mumkin. Shunday vazi­
yatda bola oʻz huquqlari va qonuniy 
manfaatlari himoya qilinishini soʻrab 
vasiylik va homiylik organiga, shuning­
dek, boshqa davlat organlariga mustaqil 
ra vishda murojaat qilishga haqli ekani 
belgilab qoʻyilgan. Bunda murojaat bola 
toʻliq muomala layoqatiga ega boʻlmagani 
sa babli koʻrib chiqilmasdan qoldirilishiga 
yoʻl qoʻyilmaydi.  

Bundan tashqari, qonunlarimizda oilada 
har qanday masala hal qilinayotganda bola 
oʻz fikrini ifoda etishga, har qanday sud 
muhokamasi yoki maʼmuriy muhokama 
jarayonida soʻzlashga haqli ekani belgilan­
gan. Bunda qaror qabul qilishga  vakolatli 

boʻlgan organlar va mansabdor shaxslar 
bolaning manfaatlariga taalluqli masalalarni 
hal qilishda uning fikrini, yoshidan qatʼiy 
nazar, koʻrib chiqishi hamda bolaning eng 
ustun manfaatlaridan kelib chiqqan holda 
qarorlar qabul qilishi shart.

Joriy yil aprel oyida “Xotin­qizlar va bo­
lalar huquqlari, erkinliklari hamda qonuniy 
manfaatlarini ishonchli himoya qilish tizimi 
yanada takomillashtirilishi munosabati bilan 
Oʻzbekiston Respublikasining ayrim qonun 
hujjatlariga oʻzgartish va qoʻshimchalar kiri­
tish toʻgʻrisida”gi qonun qabul qilinib, bola­
ning huquq va erkinliklari yanada kuchay­
tirildi. Mazkur qonun xotin­qizlar va bolalar 
huquqlari, erkinliklari, qonuniy manfaatlarini 
tazyiq va zoʻravonlikdan ishonchli himoya 
qilishning institutsional hamda huquqiy 
asoslarini tubdan takomillashtirishga, bola­
lar orasida nazoratsizlik va ular tomonidan 
huquqbuzarliklar sodir etilishining oldini 
 olishga, nogironligi boʻlgan hamda ota­ona 
qaramogʻidan mahrum boʻlgan bolalarni 
davlat tomonidan qoʻllab­quvvatlashga qa­
ratilgani bilan ahamiyatlidir.

Yangi tahrirdagi Konstitutsiyamizni 
soʻzsiz va toʻliq amalga oshirish, unda 
mustahkamlangan ustuvor tamoyillarni 
yangi Oʻzbekiston ulugʻvor gʻoyasiga 
hamohang tarzda roʻyobga chiqarish, 
davlat organlari faoliyatini yangicha kons­
titutsiyaviy­huquqiy sharoitlarda yoʻlga 
qoʻyish, fuqarolar oʻz hayotida xalq Kons­
titutsiyasi ruhini yaqqol his etib turishini 
taʼminlash maqsadida 2023­yil 8­may 
kuni Prezidentimizning “Yangi tahrirdagi 
Oʻzbekiston Respublikasi Konstitutsi­
yasini amalga oshirish boʻyicha birinchi 
navbatdagi chora­tadbirlar toʻgʻrisida”gi 
farmoni qabul qilindi.

Unda Oliy Majlis palatalariga bola 
huquqlari, erkinliklari va qonuniy manfaat­
larini taʼminlash hamda himoya qilish, bo­
laning jismoniy, aqliy va madaniy jihatdan 
toʻliq rivojlanishi uchun munosib shart­sha­
roit yaratish maqsadida “Oʻzbekiston Res­
publikasi Oliy Majlisining Bola huquqlari 
boʻyicha vakili toʻgʻrisida”gi qonun loyihasini 
qabul qilish tavsiya etilgan. Shu munosabat 
bilan Oliy Majlis Qonunchilik palatasining 
bir guruh deputatlari tomonidan qonunchilik 
tashabbusi huquqi asosida “Bola huquqlari 
boʻyicha vakil (Bolalar ombudsmani) 
toʻgʻrisida”gi qonun loyihasi Qonunchilik 
palatasiga kiritilib, deputatlar tomonidan bi­
rinchi oʻqishda konseptual maʼqullandi.

Mazkur qonun loyihasida Bola huquqlari 
boʻyicha vakilning maqomi, uning huquqlari, 
majburiyatlari, vazifalari va vakolatlari, dav­
lat organlari, jumladan, huquqni muhofaza 
qiluvchi organlar, fuqarolik jamiyati institut­
lari bilan oʻzaro munosabatlari belgilanmoq­
da. Bola huquqlari boʻyicha vakilga davlat 
organlari va barcha mansabdor shaxslar 
tomonidan bola huquqlari hamda erkin­
liklari toʻgʻrisidagi qonunchilikka rioya etili­
shi ustidan parlament nazoratini taʼminlash 
vakolatlari va Bola huquqlari boʻyicha vakil 
oʻz vakolatlarini mustaqil, davlat organlari 
va mansabdor shaxslarga tobe boʻlmagan 
tarzda amalga oshirishi koʻzda tutilgan. 

Hozirgi kunda Qonunchilik palata­
sining Demokratik institutlar, nodavlat 
tashkilotlar va fuqarolarning oʻzini oʻzi 
boshqarish organlari qoʻmitasi tomoni­
dan mazkur qonun loyihasi ikkinchi 
oʻqishga tayyorlanmoqda. Ishonchimiz 
komilki, bu qonunning qabul qilinishi 
natijasida Oʻzbekistonda bola huquq va 
erkinliklari hamda qonuniy manfaatlarini 
himoya qilishning kafolatlari kuchayadi. 
Bola huquqlari boʻyicha vakil, unga qo­
nun bilan berilgan vakolat doirasida 
bolaning konstitutsiyaviy huquqlarini 
roʻyobga chiqarishga va ularni amalda 
taʼminlashga masʼul boʻlgan tegishli 
tashkilotlarning faoliyati ustidan samarali 
parlament nazoratini oʻrnatishga xizmat 
qiladi.

Boshlanishi 1-betda

Nuqtayi nazar

BARCHA AMALDORLAR — 
XALQ XIZMATKORLARI

YANGI O‘ZBEKISTON



2023-yil 24-noyabr, 245-son4

Boshlanishi 1-betda

— Joriy yilda Amudaryo tumani boʻyicha 
jami uzunligi 21,8 kilometr boʻlgan ichki 
xoʻjalik kanallarini betonlash rejalashtiril­
gan. Shundan kelib chiqib, ayni paytda tu­
mandagi “Goʻja yop” ichki xoʻjalik kanalini 
betonlash ishlari “Amudaryotex” qoʻshma 
korxonasi hisobidan amalga oshirilmoqda, 
— deydi Qoraqalpogʻiston Respublikasi suv 
xoʻjaligi vaziri Baxtiyar Juzbayev. — Buning 
natijasida yil davomida jami 8,4 million kub 
metr suv iqtisod qilinadi.

“Goʻja yop” ichki xoʻjalik kanalining 
umumiy uzunligi 3,5 kilometr boʻlib, suv 
oʻtkazish qobiliyati daqiqasiga 1 kub metrni 
tashkil qiladi hamda 3 ta fermer xoʻjaligi, 70 
ta aholi xonadonlari ushbu xoʻjalik kanali­
dan foydalanib keladi. Shuningdek, mazkur 
ichki xoʻjalik kanalidan 167 gektar yer may­
doni sugʻoriladi. Shundan 74 gektar paxta, 

— Odatda haqiqiy qish serquyosh 
Oʻzbekistonimizda 15­dekabrdan boshlanadi va 
15­martga qadar, yaʼni 90 kun davom etadi.  Qishloq 
xoʻjaligida toʻqsonbosti usulida turli ekinlar ekib, parva­
rishlash tavsiya qilinadi. Demak, bahor kirguniga qa­
dar yerga qadalgan urugʻ 90 kun tuproq ostida turadi 
va erta bahorda kun isishi bilan darrov unib chiqadi. 
Buning uchun takroriy ekinlardan boʻshagan dalalar 
obdan shudgorlanishi shart. Shundagina toʻqsonbosti 
ekin urugʻi yerga oʻrnashadi, — deydi qishloq xoʻjaligi 
fanlari boʻyicha falsafa doktori,  professor  Sardor 
Avazov. — Qolaversa, urugʻ yetarli chuqurlikka tush­
sagina, qishki qattiq ayoz taʼsiridan omon qoladi. 
Sabzavot urugʻi ekilgan egatlar ustidan chirigan ma­
halliy oʻgʻitlar, daraxt qipiqlari tashlansa yoki shaffof 
plyonka bilan qoplansa, urugʻlar yogʻin, havodagi nam­
lik taʼsirida asta­sekin boʻrtadi va sovuqqa chiniqadi. 
Sovuqqa chidamli sabzavot va koʻkatlar urugʻlari kech 
kuzda, yaʼni dekabr oyining birinchi oʻn kunligida yerga 
sepiladi. Noʻxat 8, kartoshka 10­15 santimetr chuqur­
likda ekilishi lozim. Sabzi, sholgʻom, turp, lavlagi va 
boshqa ildizmevalilar urugʻi yuzasini 4­5 santimetr qa­
linlikda tuproq bilan koʻmish va ustiga organik qoldiq­
lar sepib qoʻyish yaxshi samara beradi. Bu muddatda 
sepilgan sabzavot urugʻlari qishki yogʻingarchiliklar 
natijasida tuproqdagi namlikka toʻyinadi va koʻklamda 
barvaqt, begona oʻtlar urugʻidan oldin yer nami bilan 
unib chiqa boshlaydi. Toʻqsonbosti qilib sepiladigan 
sabzavot urugʻlari sarfi odatdagidan 20 foizgacha 
koʻproq boʻlishi kerak.

Yurtimiz iqlimi dehqonchilik uchun juda qulay. 
Ayni kech kuz pallasi boʻlishiga qaramay, deh­
qon­u mirishkorlarimiz yerga urugʻ qadash bilan 
andarmon. Buxoro viloyatida ham bu boradagi 
ishlar qamrovi keng. 

— Dehqonlarimiz kuzning har bir kunidan unumli 
foydalanib, toʻqsonbosti usulida yerga urugʻ qada­
moqda, — deydi Buxoro viloyati  hokimligi Qishloq 
xoʻjaligi boshqarmasi boshligʻi Asqar Javodov. 
— Shu paytga qadar 18 ming 675 gektar bogʻ va 
tokzor qator oralariga turli ekinlar ekib boʻlindi. 

“Izlagan imkon topadi” hikmati bejiz aytilmagan. 
Buni olis Qorakoʻl tumanining oddiy odamlari hayoti 
misolida yanayam yorqinroq anglash mumkin. 

— Bozorlarimizda narx­navo barqarorligi ham­
da qishloq xoʻjaligi mahsulotlarini davomiy yetka­
zib berishda toʻqsonbosti usulida ekin ekishning 
ahamiyati nihoyatda muhim, — deydi Qorakoʻl 
tumani hokimi Xurshid Tohirov.  — Shu bois, ayni 
kunlarda tumanimizdagi mavjud bogʻ va tokzorlar 
oralariga mazkur usulda ekin ekish ishlari tizimli 
yoʻlga qoʻyilmoqda. Joriy yilgi mavsumda 509 gek­
tar bogʻ, 352 gektar tokzor orasiga toʻqsonbosti 
ekin ekilishi koʻzda tutilgan. Yil yakuniga qadar 
jami 3 ming 734 gektarga sabzavot ekinlari ekishni 
maqsad qilganmiz.

 Buning uchun obdan sugʻorilib, haydab tay­
yorlangan ekin maydonining 60 gektari fermer 
xoʻjaliklari hissasiga toʻgʻri kelsa, 2 ming 162 gek­
tari aholi xonadonlari ulushidir. Shuningdek, 1 
ming 512 gektar ekin maydoni paxta va gʻalladan 
qisqartirilib, aholining ehtiyojmand qismiga tarqatib 
berilgan va ayni kunda sabzavot­poliz mahsulotlari 
yetishtirish uchun moʻljallangan joy hisoblanadi. 

Har bir qarich yerdan yil davomida bir necha ma­
rotaba hosil olish daromad manbaigina boʻlib qol­
may, dasturxonlarimiz toʻkinligini ham kafolatlaydi. 

Gulichehra DURDIYEVA,
“Yangi O‘zbekiston” muxbiri

Dehqon boshdagi doʻppini yechib, 
shoxga iladi­da, ariqdagi suvga yuz­
qoʻllarini yuvib, belidagi belbogʻini 
yechib, artinadi. Yoshlar dala oʻchogʻida 
qaynatgan qumgʻondagi choydan bir 
piyola icharkan, bor charchogʻi unuti­
ladi. Ishtahasi ochilib, tanovul qilgan 
taomidan koʻngli yayraydi. Tushlik 
tugagach, bir dam hordiq chiqarish ba­
honasida choyxoʻrlik boshlanadi. 

Yoz chillasida ekilgan urugʻ 
 oktabrga kelib yetiladi. Noyabrda esa 
hosil yigʻishtirilib, sotish boshlab yu­
boriladi. Bu paytda ish qizgʻin pallaga 
kiradi. Aytishlaricha, shu kunlarda esa­
boyliklar bozorga kuniga 200 tonna 
sabzi­sholgʻom chiqarmoqda.   

“Bir mahalla —
bir mahsulot” 

Azaldan yer bilan tillashib, omilkor­
lik hadisini olgan esaboyliklar ye­
tishtirgan mahsulotlar bugun yur­
timizning deyarli barcha manzillariga 
yetkazib beriladi. Bu yerning yoshu 
qarisi sabzavotchilikda, ayniqsa, 
sabzi va sholgʻom yetishtirishda mo­
hir. Shu sabab halol mehnat ortidan 
roʻzgʻor tebratib, farovon turmush 
kechirishmoqda. Mahalla, asosan, 
qishloq xoʻjaligi mahsulotlari yetishti­
rishga ixtisoslashgan. Ilgari boʻsh yer 
boʻlmagani sabab koʻpchilik dehqon­
chilik qilishga imkon topolmagan. 
Endi esa fermerlar bilan shartnoma 
tuzilib, gʻalladan boʻshagan maydon­
lar takroriy ekin ekish uchun aholiga 
ajratib berilmoqda.  

— Mahallamizdagi 610 ta xo­
nadonda 3610 kishi yashaydi, — 
deydi “Esaboy” mahalla fuqarolar 
yigʻinidagi hokim yordamchisi  Ikrom 
Mardonov. — Hudud odamlarining 
deyarli 95 foizi dehqonchilik bilan 
mashgʻul. Shuning ortidan har bir xo­
nadon yiliga oʻrtacha yetmish­sakson 
million soʻm daromad oladi. “Bir ma­
halla — bir mahsulot” tamoyili asosida 
takroriy ekin ekiladi. 2022­2023­yil­
larda bir milliard soʻmdan  ortiq imti­

Bugunning gapi

SHUNDAY EKAN, UNGA BOʻLGAN MUNOSABATNI 
KESKIN OʻZGARTIRISH SHART  

KAM MEHNAT, MOʻL DAROMAD MANBAI

36 gektar gʻalla, 15 gektari tomorqa may­
donlariga toʻgʻri keladi.

Haqiqatan, kuzatilayotgan suv tanqisligi 
Amudaryoning eng quyi qismida joylash­
gan Orolboʻyi mintaqasiga yanada keskin 
taʼsir koʻrsatishi tabiiy. Nukus shahrini kesib 
oʻtuvchi ikkita yirik kanalning biri — “Ana­
say” magistral kanalini rekonstruksiya 
qilish ishlari 2018­yilda boshlangan edi. 
Ushbu obyektda bosh pudratchi tashkilot 
“Bunyodkor Meros” masʼuliyati cheklangan 
jamiyati tomonidan kanalning 13,6 kilometr 
qismida rekonstruksiya ishlari olib borish 
belgilangan. Ayni kunlarda obyektda bir 
nechta ekskavator va maxsus texnikalar 
rekonstruksiya ishlarini yakunlash boʻyicha 
kanalning oxirgi qismlarida qazish ishlarini 
olib bormoqda.

Umumiy uzunligi 13,6 kilometr boʻlgan 
mazkur kanal loyiha boʻyicha sekundiga 
342 kub metr suv oʻtkazish imkoniyatiga ega boʻladi. Ammo kanal qurilganidan 

buyon, yaʼni  qariyb 33 yildan beri toza­
lanmagani, yillar davomida loyqa suv oqib 
turishi tufayli uning oʻzani bir necha barobar 
kichraygan. Oqibatda hozirgi kunga kelib, 
kanalning oʻrtacha suv oʻtkazish qobiliyati 
sekundiga 100 kub metrgacha pasaygandi. 
Kanalda rekonstruksiya ishlari yakunlan­
gach, suvdan foydalanish koeffitsiyenti 30 
foizdan 85 foizgacha oshadi.

“Aspantay” xoʻjaliklararo kanali Boʻzatov 
tumani irrigatsiya boʻlimi balansida boʻlib, 
1986­yilda foydalanishga topshirilgan. 
Uzunligi 41,3 kilometrni tashkil qiladigan 
mazkur kanalning suv oʻtkazuvchanlik im­
koniyati sekundiga 36 kub metrni tashkil 
qiladi.

Ushbu kanal “Toʻrtkoʻl” magistral kanali­
ning bosh gidrotexnik inshootidan suv olib, 
Boʻzatov tumanining “Qoʻsqanatov” va “As­
pantay” hududlaridagi fermer xoʻjaliklari 
va aholi tomorqa maydonlarini suv bilan 
taʼminlaydi.

Bugungi kunda kanal qirgʻoqlarini tekis­
lash, gidrotexnik inshootlar qurish ishlarini 
qisqa muddat ichida yakunlab, “Aspantay” 
kanalini joriy yilning 1­dekabriga qadar toʻliq 
foydalanishga topshirilishi reja qilingan. 
Ayni paytda obyektda ishchilar bir qancha 
ekskavator, buldozer va yuk avtomashinasi 
yordamida kanalning rekonstruksiya ishla­
rini olib bormoqda.

“Aspantay” xoʻjaliklararo kanalini 
rekonstruksiya qilish natijasida uning suv 

oʻtkazish imkoniyati va tezligi  oshadi. Nati­
jada 6000 gektar maydonning suv taʼminoti 
yaxshilanishi kutilmoqda.

Yaqinda davlatimiz rahbari raisligida 
boʻlib oʻtgan videoselektor yigʻilishida 
ham 2024­yilga moʻljallangan davlat 
byudjetining eng muhim jihatlari muho­
kama qilingan edi. Muhokamada sanoat 
tarmoqlarida ham, hududlarda ham dol­
zarb vazifaga aylangan suv taʼminoti 
muammosiga alohida eʼtibor qaratilib, 
oxirgi ikki yilda suv xoʻjaligini saqlab 
qolish uchun 22 trillion soʻm miqdorida 
katta mablagʻ ajratilgani qayd etildi va 
bu mablagʻlarni maqsadli sarflab, suvdan 
samarali hamda tejamkorlik bilan foydala­
nish zarurligi taʼkidlandi.

Soha vakillari fermer xoʻjaliklari rahbar­
lariga tejamkor sugʻorish texnologiyalarini 
joriy etgan tadbirkorlik subyektlariga dav­
lat tomonidan subsidiyalar ajratish tartibi 
yoʻlga qoʻyilganini aytib, bu toʻgʻrisida bataf­
sil tushuntirishlar berdi.

Global iqlim oʻzgarishi, aholi soni va 
iqtisodiyot tarmoqlarining oʻsishi tufayli suv 
resurslari taqchilligi yildan­yilga ortmoqda. 
Shuning uchun mamlakatimizda soʻnggi yil­
larda suv xoʻjaligi sohasiga, xususan, suv 
tejovchi texnologiyalarni joriy etish masala­
siga oid bir necha farmon va qaror qabul 
qilindi.

Gʻalla maydonlariga yomgʻirlatib 
sugʻorish texnologiyalarini joriy qilish bu­
gungi kunning eng asosiy talabi va hayo­
tiy zarurat boʻlib qolmoqda. Taxiatosh tu­
manidagi “Tureyev Sultanmuratbiy” fermer 
xoʻjaligining gʻalla maydonlariga joriy qilin­
gan yomgʻirlatib sugʻorish texnologiyasi oʻz 
natijasini bermoqda.

— Qoraqalpogʻiston sharoitida lazer­
li uskuna yordamida ekin maydonlarini 
tekislash suv tejash bilan birga, hosildor­

likni oshiruvchi eng muhim tadbir hisob­
lanadi, — deydi fermer xoʻjaligi rahbari 
Sultanmurat Tureyev. — Bir necha yil 
oldin gʻalla ekiladigan maydonlarni shu 
usulda tekislashni boshladik, hozir 60 
gektar gʻalla maydoni toʻliq lazer usku­
nasi bilan tekislangan. Shu ningdek, 
2021­yil 25,9 gektar gʻalla maydonida 
yomgʻirlatib sugʻorish texnologiya­
sini oʻrnatdik. Oʻtgan yili gʻalla hosilini 
yigʻishtirishda Qoraqalpogʻiston sharoi­
tida gʻallani yomgʻirlatib sugʻorish eng 
samarali usul ekaniga amin boʻldik. Bu 
faqat suvni tejab qolmasdan, hosildor­
likni oshirishga ham juda katta hissa 
qoʻshadi. Qoraqalpogʻistonda ayni gʻalla 
hosilini toʻplash paytida quruq va issiq 
havo boʻladi. Buni dehqonlar yaxshi bi­
ladi. Anʼanaviy sugʻorish uchun koʻp miq­
dorda suv va vaqt ketadi. Tajribamizda 
koʻrdikki, gʻalla maydonlari shu paytda 
vaqti­vaqti bilan yomgʻirlatib sugʻorilsa, 
iqlimni nisbatan salqinlatib, oʻsimlik 
 uchun zarur namlikni beradi. Yomgʻirlatib 
sugʻorish texnologiyasi oʻrnatilgan da­
lalarda har bir qatordagi quvurlarni alohi­
da boshqarish imkoniyati paydo boʻladi. 
Eng asosiysi, bu ish oson va kam suv bi­
lan amalga oshiriladi. Paxta va bugʻdoy 
hosildorligi 30 foizgacha, mevali daraxt­
lar va sabzavot ekinlari hosildorligi 50 
foizgacha oshadi. 

Suvdan samarali foydalanish, qurgʻoqchilik 
oqibatlarini yumshatish va iqlim oʻzgarishiga 
moslashish boʻyicha innovatsion texnologi­
yalarni joriy etish davomli jarayon. Binobarin, 
suv — muqobili yoʻq resurs. Undan oqilona 
foydalanish esa nafaqat bugun, balki kelajak 
uchun ham zarurdir. 

Minajatdin QUTLIMURATOV,
“Yangi O‘zbekiston” muxbiri

Mavsum Hududlar hayoti

EKILGAN URUG‘
Ayni kunlarda yurtimizda toʻqsonbosti usulida ekin ekish ishlari avjida. 

Bu usulni ota-bobolarimiz qadimdan qoʻllab kelgan. Ammo  “toʻqsonbosti” soʻzining 
maʼnosini hamma ham bilavermasa kerak. Shu bois, maqolamiz avvalida mutaxassisdan 

bu haqida soʻradik.

QUYOSHNI TONGDA 
DALADA KUTIB OLIB, SHU YERDAN 

KUZATIB QO‘YISHADI
yozli kredit, 26 million soʻm subsidiya 
berildi. Natijada mahallamizda 27 ta 
yangi yakka tartibdagi tadbirkor, 17 ta 
yuridik shaxs tashkil etildi. 168 fuqaro 
doimiy ishli boʻldi, 437 nafari oʻzini oʻzi 
band qildi.  

Bugun birgina shu yerning oʻzida 
mavsumda 60 ming tonnadan ziyod 
sabzi yetishtirilishi Esaboy mahalla­
sini ishsizlikdan xoli hududga aylan­
tirgan boʻlsa ajabmas. Qizigʻi, gohida 
ishchi kuchi yetishmasligidan qoʻshni 
qishloq lardan ham odamlar mavsumiy 
ishga jalb etiladi. 

Yana bir gap. Ilgari esaboyliklar 
sabzavot saqlashda qiyinchiliklarga 

duch kelgan. Shu bois, joriy yilda ma­
hallada tadbirkorlar ikkita yirik muzlat­
kich qurdi. 

Ishsizlikdan xoli hududlar

Qashqadaryo viloyati Mahallabay 
ishlash va tadbirkorlikni rivojlantirish 
boshqarmasi maʼlumotlariga koʻra, 
2021­yilda 60 foizdan ortiq fuqarosi 
ixtisoslashuvi boʻyicha band boʻlgan 
mahallalar soni 23 tani tashkil etgan 
boʻlsa, amaliyotga hokim yordamchi­
si instituti joriy qilinishi hisobiga bu­
gun ushbu raqam 180 taga yetishiga 
erishildi. 

Ayni paytda voha mahallalarida 819 
nafar hokim yordamchisi faoliyat yurit­

moqda. Ular kasb­hunarga oʻqitish, 
tadbirkorlik bilan shugʻullanish, kredit 
olish va boshqa masalalarda aholiga 
katta yordam bermoqda. 

Joriy yilning oʻtgan oʻn oyi davomi­
da 370 mingga yaqin fuqaroning 
daromadli mehnat bilan bandligi 
taʼminlandi. Shuningdek, oilaviy tad­
birkorlik dasturi doirasida tavsiyalar 
asosida 36 mingga yaqin loyihaga 
787 milliard soʻm kredit ajratildi. Bun­
da qishloq xoʻjaligi, xizmatlar sohasi, 
hunarmandlik va ishlab chiqarish 
yoʻnalishlariga  koʻproq eʼtibor qaratildi. 
Shu bilan birga, mehnat qurollari va 
asbob­uskunalar olib berish maqsa­

dida subsidiyalar ajratildi. Oʻn sakkiz 
mingga yaqin kishi kasb­hunarga 
oʻqitildi.  

— Shu yilning yanvar­oktabr oylari 
davomida mahallalarda besh ming­
ga yaqin yuridik va olti mingdan ortiq 
yakka tartibdagi tadbirkorlik subyekti 
davlat roʻyxatidan oʻtkazildi, — deydi 
viloyat Mahallabay ishlash va tad­
birkorlikni rivojlantirish boshqarmasi 
boshligʻi vazifasini vaqtincha bajaruv­
chi Abdumajid Eshatov. — Koʻp sonli 
fuqarolarga ijara asosida 

“E­auksion” orqali yer ajratib beril­
di. Bunda alohida roʻyxatga olingan 
kishilarga eʼtibor  qaratilib, ikki mingga 
yaqiniga dehqonchilik qilish imkoniyati 
yaratildi. 

Bu ishlarda, birinchi navbatda, 
hokim yordamchilarining oʻrni katta 
boʻlayotganini aytish lozim. Ularning 
harakati bilan bugun ishsizlikdan 
xoli boʻlgan mahallalar soni ortib 
bormoqda. 

Jumladan, Qarshi tumani 
Choʻliboʻston mahallasidagi hokim 
yordamchisi Bahriddin Roʻziyev 
tashabbusi bilan yaqinda ishlab 
chiqarish kooperativi tashkil etildi. 
Bunga 16 fuqaro aʼzo qilinib, Aholini 
tadbirkorlikka jalb qilish jamgʻarmasi 
hisobidan ustav fondiga ulush sifati­
da kiritish uchun  muayyan miqdorda 
pul berildi. Ushbu mablagʻ hisobi­
dan tikuv mashinalari va xom­ashyo 
olinib, ishlab chiqarish kengayti­
rilib, nogironligi boʻlgan 11 xotin­qiz 
kasanachilik yoʻnalishi boʻyicha ishli 
boʻldi, ularning oyiga oʻrtacha 2­3 
million soʻm daromad olishiga sha­
roit yaratildi. 

Bundan tashqari, mazkur korxona 
huzurida oʻquv markazi tashkil etilib, 
tikuvchilikka qiziquvchi xotin­qizlarga 
hunar oʻrgatilmoqda. 

Kasbi tumani Oqjangal mahalla­
sidagi hokim yordamchisi rejasi aso­
sida ikki yuzga yaqin fuqaroga 25 
sotixdan yer ajratib berildi. Natijada 
bugun ajratilgan yerda dehqonchilik 
qilgan kishilar oʻrtacha 35 tonnadan 
ortiq sabzavot olib, 50­70 million soʻm 
daromad topmoqda. 

Bunday misollarni Kitob tumani­
dagi Nurafshon, Qamashidagi Chim, 
Chiroq chidagi Sohil kabi koʻplab ma­
hallalardan keltirish mumkin. Asosiysi, 
hokim yordamchilari taʼsiri sezilib, 
aholi manfaati uchun keng imkoniyat­
lar yaratib berilmoqda.

Mutasaddilar, jumladan, ho­
kim yordamchilari saʼy­harakati bi­
lan viloyatda kambagʻallikdan xoli 
mahallalar soni 26 taga yetdi. Bu 
koʻrsatkich yanada oshishi uchun 
hali qilinadigan ishlar koʻp. Muhimi, 
islohotlar zamirida har bir yoʻnalishda 
oʻzgarishlar sezilib, odamlarning ro­
ziligi ortmoqda. 

Akbar RAHMONOV,
“Yangi O‘zbekiston” muxbiri 

Boshlanishi 1-betda

Kech kuzda 

“Goʻja yop” ichki xoʻjalik kanalining umumiy uzunligi 3,5 kilometr 
boʻlib, suv oʻtkazish qobiliyati daqiqasiga 1 kub metrni tashkil qiladi 
hamda 3 ta fermer xoʻjaligi, 70 ta aholi xonadonlari ushbu xoʻjalik 
kanalidan foydalanib keladi. Shuningdek, mazkur ichki xoʻjalik 
kanalidan 167 gektar yer maydoni sugʻoriladi. Shundan 74 gektar 
paxta, 36 gektar gʻalla, 15 gektari tomorqa maydonlariga toʻgʻri keladi.

SUV — MUQOBILI YO‘Q RESURS 

YANGI O‘ZBEKISTON

BU IMKONIYATDAN SAMARALI 
FOYDALANILYAPTI

“SHUNCHA TAYYORGARLIK BILAN HAM 
OʻQISHGA KIROLMASAM-A?!”

BILIM — HAYOT QULFINING OLMOS KALITI
Odatda mentalitet deymiz, oʻzbekchilik 

deymiz, qizlarni joyi chiqqan yerga uzatish 
taraddudini koʻramiz. Ularning orzu­istagi, 
maqsadlariga quloq tutavermaymiz. Aslida, 
har bir qiz hayotda oʻrnini topishni istaydi. 
Jamiyatda munosib joy olishga harakat qilgan 
qizning, tabiiyki, oilada ham oʻrni boʻladi.

— Qoraqalpoq davlat universiteti yuridik 
fakultetining 4­kursida oʻqiyotgan vaqtimda 
ustozlarim magistraturada oʻqishim kerakligini 
aytdi, — deydi Ulzada Shimbergenova. 
— Chunki diplom balim yuqori, qolaversa, 
oʻqish uchun harakatdan tinmasdim. 
Darslardan soʻng ingliz tilini oʻrganardim. 
Biroq magistraturada oʻqish istagim 
boʻlmagan. Bakalavriatni tugatgandan soʻng 
ishlash niyatida edim. Oʻqituvchilarimning 
maslahati bilan tahsilni davom ettirsammikan, 
degan istak paydo boʻldi. Ular “Ilm bilan 
shugʻullanishing kerak, sendan yaxshi ilmiy 
xodim chiqadi”, deyishdi. Bu boradagi fikrim 
qatʼiy emasdi. Magistraturada oʻqiyotgan 
xotin­qizlarning kontrakt puli davlat 
budjetidan qoplab berilishi tasdiqlangach, 
qarorim qatʼiylashdi. Chunki shartnoma 
asosida magistraturaga qabul qilinsam ham 
bepul oʻqiyman, degan fikr meni ruhlantirdi, 
kuch berdi.

Magistraturada toʻlov­shartnoma aso­
sida oʻqiyotgan xotin­qizlarning kontrakt 
summasini davlat budjetidan qoplab be­
rish tartibiga koʻra, talabgorlar 15­sentabr­
ga qadar oʻzi taʼlim oladigan muassasa 
rektori nomiga ariza bilan murojaat qilishi 
talab etiladi. Davlat OTM, shu jumladan, 
Prezident huzuridagi Davlat boshqaruvi 
aka demiyasi, Huquqni muhofaza qilish 
aka demiyasi, Vazirlar Mahkamasi hu­
zuridagi Biznes va tadbirkorlik oliy mak­
tabi hamda Bank­moliya akademiyasining 
magistratura bosqichida oʻqiyotgan barcha 
xotin­qizlar ning kontrakt toʻlovi qaytarish 
shartisiz  qoplanadi.

— Magistratura bosqichiga toʻlov­
kontrakt asosida qabul qilingan va 
taʼlim olayotgan talaba xotin­qizlar 
2022/2023­oʻquv yilidan boshlab, oʻquv 
yili uchun toʻlov­kontraktning toʻliq 

Mana, noyabr oyi ham oxirlab boryapti. 
Xoʻsh, OTMlarning magistratura bosqichiga 
toʻlov­shartnoma asosida qabul qilinib, 
taʼlim olayotgan xotin­qizlar mehrli 
siyosatdan qay darajada foydalanyapti? Bu 
borada ularda muammolar yoʻqmi? Mazkur 
savollar bilan magistrant xotin­qizlarga 
yuzlandik.

— Bakalavr taʼlimini Nukus davlat 
universitetining amaliy matematika 
va informatika fakultetida olganman. 
Bolaligimdan matematikaga ishtiyoqim 
baland boʻlgani uchun 5­sinfdan fan 
olimpiadalarida qatnasha boshladim, — 
deydi Oʻzbekiston Milliy universiteti amaliy 
matematika fakulteti magistranti Uldaulet 
Atagullayeva. — Bu fanga ishtiyoqim 
balandligi ham bejiz emas. Otam shu 
yoʻnalish mutaxassisi. Akam matematika­
informatika fakultetida tahsil olgan, qachon 
qaramang, yoniga olib, misol­masala 
ishlatar, hamisha ilm­fan asosi matematika 
ekaniga meni ishontirardi. Shuning uchun bu 
yoʻnalishni tanlashimda otam va akamning 
taʼsiri katta boʻlgan, deb oʻylayman.

Universitetni bitirib, turmushga chiqdim, 
farzandli boʻldim. Har zamonda yuragimning 
tub­tubida “Oʻqishni davom ettira olmadim. 
Qaniydi, oilaviy sharoitimiz toʻgʻri kelsa, 
magistraturada, doktoranturada oʻqib, 
olima boʻlsam”, degan istak uygʻonib 
qoʻyardi. Buning ustiga biz — olti farzandni 

Shahnoza Oripova 27 yoshda. Andijon 
viloyatining Baliqchi tumanida voyaga 
yetgan. Ayni paytda Andijon davlat 
pedagogika instituti 1­kurs magistranti.

— Toʻngʻich farzand boʻlganim bois, ota­
onam taʼlim­tarbiyamni jiddiy nazoratga 
olgan. Shuning uchun qiziqishim hurmat 
qilinar, fan toʻgaraklariga borishim 
ragʻbatlantirilardi, — deydi u. — Dastlab 
Andijon shahridagi huquq va tarix fanlariga 
ixtisoslashtirilgan maktabda, soʻng 
akademik litseyda oʻqidim, oliy oʻquv 
yurtiga kirish uchun astoydil tayyorgarlik 
koʻrdim. Shunga qaramay, ketma­ket uch 
yil Andijon davlat universitetiga oʻqishga 
kirolmadim. Tushkunlikka tushib qoldim, 
“Nahotki, shuncha tayyorgarlik bilan ham 
oʻqishga kira olmasam?!” degan savol 
ichimni tirnardi.

Yurtimizda boshlangan islohotlar 
hayotimda yangi sahifa ochdi. Oʻzimga 
ishonch, bilim olishga ishtiyoqim qaytdi. Bu 
gal omad men tomonda boʻldi, bilimim pand 
bermadi: davlat granti asosida 2­oʻrinda 
talabalar safiga qabul qilindim. Tahsil 
davomida fanlarni yaxshi oʻzlashtirishga, 
chet tilini puxta oʻrganishga harakat qildim. 
Turmushga chiqib, farzandli boʻlgach, 
magistraturada oʻqishni davom ettira 
olamanmi, kontraktga ilinib qolsam nima 
boʻladi, degan oʻy ham yoʻq emas edi. Bir 

Bakalavriatda shartnoma asosida 
oʻqiganim bois, ota­onam koʻp qiy­
naldi. Shuning uchun magistraturaga 
kirsam ham davlat granti asosida 
oʻqishim kerakligini bilardim. Biroq 
ichimda “Kontraktga kirib qolsam­
chi?” degan xavotir bor edi. Agar 
shunday boʻlib qolsa, ota­onamga 
“Meni magistraturada ham oʻqitinglar”, 
deya olmasdim. Chunki oilada men­
dan tashqari yana uch farzand bor. 
Ularning taʼlim olishi shundoq ham 
moddiy taʼminotimizni qoplayotgan 
ota­onamning gardanida.

Prezidentimizning tegishli qarori 
men kabi yuzlab xotin­qizlarning 
oʻqishni davom ettirishi uchun katta 
imkoniyat boʻldi. Shu imtiyoz bilan biz 
— uch dugona oʻqishni magistratura 
bosqichida davom ettiryapmiz. Endi 
ilm olish yoʻlidagi maqsadim amalga 
oshdi: texnika fanlari boʻyicha 
falsafa doktori Jasurbek Oripov ilmiy 

rahbarligida “Murakkab shakldagi 
ayollar paltosini ishlab chiqarish 
texnologiyasi tadqiqi” mavzusida 
ilmiy tadqiqot boshladim. Mavzu 
boʻyicha 2 ta tezis va 1 ta xalqaro 
maqolam nashr etildi. Fargʻona 
viloyatidagi “Forest color”, “Narim 
teks”, “Bahodir Logʻon” korxonalariga 
borib, mavzuga oid yangiliklarni 
oʻrganyapmiz.

Yengil sanoat va toʻqimachilik 
yoʻnalishida Turkiya, Xitoy, Yaponiya 
yetakchilik qiladi. Toʻqimachilik 
yoʻnalishida nazariy bilimlarni amaliyot 
bilan uygʻun olib borish juda muhim. 
Shu maʼnoda, xorijda bilimimni 
oshirish, tajriba toʻplash maqsadida 
Turkiyada oʻqib kelishni niyat 
qilganman. Bu borada ilk qadamlarni 
tashladim — turk tilini oʻrganyapman. 
Kelajakda, albatta, bilim va tajribamni 
mamlakatimiz iqtisodiy yuksalishi 
uchun sarf qilmoqchiman.

dunyoga keltirib, tarbiyalagan, barchasini 
oliy maʼlumotli qilgan onam oʻz vaqtida ilm 
bilan shugʻullana olmay, orzusi armonga 
aylangan. “Kichik qizim ilm yoʻlidan ketadi, 
olim boʻladi”, deb koʻp gapirardi. Onam 
oʻzining armoni menda ushalishini orzu 
qilardi. Mana, bugun ham oʻzimning, ham 
onamning orzusi ushalyapti. Kontrakt 
asosida universitetga qabul qilingan 
boʻlsam­da, oʻzimni davlat granti asosida 
oʻqiyapman, deb tasavvur qilaman. Chunki 
shartnoma puli uchun yonimizdan bir soʻm 
ham sarflamaymiz. Barchasini davlatimiz 
toʻlab beryapti. Buni nafaqat xotin­qizlarga, 

balki yosh oilalarga davlatimizning koʻmagi 
deb bilaman.

Oʻqishdan tashqari paytda Toshkentdagi 
249­maktabda matematika fanidan dars 
beraman. “Nazorat ishlarini oʻtkazishda veb­
ilova ishlab chiqish” mavzusida magistrlik 
dissertatsiyasi yozyapman. Mavzuni bu 
yil bakalavriat yoʻnalishidagi talabalarda 
sinab koʻrmoqchimiz. Maqsadimiz har 
qanday testni tuza oladigan mukammal 
dastur yaratish. Dasturning 70 foizi tayyor. 
Mavzum qiziqarli va ommabop. Ilmiy 
rahbarim fizika­matematika fanlari doktori, 
dotsent Ikrom Hojiyev bu borada menga 
katta koʻmak bermoqda.

Turmush oʻrtogʻim ham ilm odami. 
Toshkent davlat texnika universiteti 
dotsenti. Saʼy­harakatlarimdan quvonadi, 
har tomonlama qoʻllab­quvvatlaydi, 
ragʻbatlantiradi. Ilmga intilgan, oʻz ustida 
ishlagan ayolning oilada ham oʻrni boʻladi. 
Oilasidan koʻngli toʻq ayol jamiyatda oʻz 
oʻrniga ega boʻlish uchun intiladi.

Kelajakdan katta umidlarim bor. 
Doktoranturada oʻqib, Turkiyaning Istanbul 
universiteti bilan hamkorlikda ilmiy tadqiqot 
olib bormoqchiman, yangi mavzular ustida 
ishlamoqchiman. Xalqqa nafim tegsa, 
yoshlarga bilim bera olsam, taʼlimga mehnati 
singgan olima ayollar safida boʻlsam, deyman. 
Davlatimizning eʼtiborini, bizga bergan 
imkoniyatini ana shunday oqlamoqchiman.

summasini qoplab berish yuzasidan 
(tabaqalashtirilgan toʻlov­kontrakt toʻlovi 
bundan mustasno) oʻzi taʼlim oladigan 
muassasa rektori (filial direktori) nomiga 
15­sentabrgacha ariza bilan murojaat 
etishi, arizalar 3 ish kunida koʻrib chiqilib, 
roʻyxat shakllantirilishi belgilangan, — 
deydi Oliy taʼlim, fan va innovatsiyalar 
vazirligi moliyalashtirish va rejalashtirish 
boshqarmasi bosh mutaxassisi Nozim 
Ibragimov. — Talabgorlarga toʻlov­kontrakt 
summasini qoplab berish toʻgʻrisida joriy 
oʻquv yilining 15­oktabriga qadar tegishli 
OTM rektori buyrugʻi qabul qilinadi. 
Yurtimiz oliy taʼlim muassasalarida bu 
muddat oʻz yakuniga yetdi, magistratura 
bosqichida taʼlim olayotgan 1­bosqichdagi 
xotin­qizlar bu imkoniyatdan unumli 
foydalandi. Ayni paytda davlat OTMlarida 
magistraturada tahsil olayotgan 18 ming 

27 talabadan 10 ming 539 nafari xotin­
qizlar. 2023/2024 oʻquv yilida 3 ming 999 
xotin­qiz oʻqishga qabul qilingan. Ularning 
1 ming 839 nafari davlat granti va 2 ming 
160 nafari toʻlov­kontrakt asosida oʻqiydi. 
2022/2023­oʻquv yilidan boshlab, davlat 
oliy taʼlim muassasalarining magistratura 
bosqichida toʻlov­kontrakt asosida tahsil 
olayotgan xotin­qizlarning toʻlov­kontrakti 
summasi davlat budjeti mablagʻi hisobidan 
qoplanishi tizimi joriy qilingan.

Davlat oliy taʼlim muassasalari 
magistratura bosqichida oʻqiyotgan xotin­
qizlarning kontrakt toʻlovi uchun davlat 
budjetidan 2022/2023­oʻquv yilida 14 ming 
110 magistrant xotin­qizga 152,9 milliard 
soʻm, 2023/2024­oʻquv yilining (avgust 
oyidagi qabul) birinchi yarmi uchun esa 
5 ming 991 magistrant xotin­qizga 37,5 
milliard soʻm toʻlab berilgan.

kuni otam, magistraturaga kontrakt asosida 
kirsam, davlatimiz shartnoma pulini toʻlab 
berishini aytib qoldi. Biroq oldimda yana 
bir muammo turardi: ingliz tilidan yetarli 
ball toʻplay olmaganim uchun yozgi 
imtihonlardan oʻtolmadim. Yana davlatimiz 
tomonidan katta imkoniyat berildi, men 
kabi koʻplab xotin­qizlarning orzusi amalga 
oshishiga yoʻl ochdi. Bu qishki qabulning 
ochilishi boʻldi. Shunday qilib, men oʻtgan 
yili qishda magistratura bosqichiga oʻqishga 
qabul  qilindim. Ingliz tilidan B2 daraja 
sertifikati olishga ham ulgurdim.

Shartnoma summasi davlatimiz 
budjetidan qoplab berildi. Bu, men 
davlat budjeti asosida tahsil olyapman, 
hukumatimiz ota­onam, umuman, oilamiz 
aʼzolariga tushadigan ogʻirimni yengil 
qilyapti, degani. Magistraturada semestr 
davomida faqat “aʼlo”ga oʻqiganlar uchun 
yana bir imtiyoz berilar ekan. Bu imtiyoz 
tufayli qoʻshimcha stipendiya olishga 
muvaffaq boʻldim. 

Oʻqish bilan birga, Andijon shah­
ridagi 30­maktabda ishlayman. 
Oʻquvchilarimning bilim olishga qiziqishi­
dan quvonaman, ularni bilim olishga, sha­
roit va imkoniyatlardan unumli foydala­
nishga chaqiraman. Sevara Yusupova 
ilmiy rahbarligida “Mustaqillik yillarida 
Andijon viloyatidagi kam sonli millat­
larning ijtimoiy hayotdagi ishtiroki” mav­
zusida magistrlik ishi yozyapman. Ilmiy 
maqola va taqrizlarim ilmiy nashrlarda 
chop etilyapti. Doktoranturaga oʻqishga 
kirib, ishimni davom ettirib, yurtimizdagi 
olima ayollar safidan joy olishni maqsad 
qilganman. Ayol ilm yoʻlini tanlasa, 
oʻziga mos turmush oʻrtoq uchrarkan, 
oilasi qoʻllab­quvvatlarkan. Davlati­
miz tomonidan bizga koʻrsatilayotgan 
gʻamxoʻrlikni turmush oʻrtogʻim ham tu­
shunib, meni ruhlantirayotganidan bax­
tiyorman.

Shu ishtiyoq bilan Bosh prokuratura 
huzuridagi Huquqni muhofaza qilish 
akademiyasiga hujjat topshirdim. Nasibam 
bor ekan, akademiyaning inson huquqlari 
boʻyicha xalqaro huquq yoʻnalishida tahsil 
oldim. Bugun Qoraqalpogʻistonda faoliyat 
yurityapman. Akademiyada oʻqish menga 
gʻurur bergan, desam mubolagʻaga yoʻymang. 
Chunki u yerdagi taʼlim jarayoni mukammal: 
sohaning yetuk mutaxassisi boʻlgan 
professor­oʻqituvchilardan bilim oldik, ham 
nazariy, ham amaliy darslar — katta maktab. 
Nazariya bilan birga, amaliy bilim berilishi 
sohani chuqurroq oʻrganishimizda qoʻl keldi. 
Bundan tashqari, akademiyaning xalqaro 
oliy taʼlim muassasalari bilan hamkorligi 
doirasida chet ellik professorlarning darsida 
qatnashdik.

Bakalavriat bosqichida davlat 
xizmatchilarining maqomi toʻgʻrisida diplom 
ishi yozdim. Bu juda qiziqarli mavzu edi. 
Akademiyaga borgach, xotin­qizlar huquqi 
mavzusiga qiziqdim. Mamlakatimizda ayollar 
huquqini himoya qilishni istayman. Chunki 
yurtimizda qizlarning bakalavriatdan keyingi 
bosqichlarda oʻqishiga koʻpincha ruxsat 
berilmaydi. Moliyaviy tomoni sabab sifatida 
koʻrsatiladi. Bu chindan chigal masala. Har bir 

oilaning oʻz prinsipi, tartib­qoidasi va sharoiti 
bor. Davlatimiz kontrakt pulini toʻlab beradi, 
deyilganidan soʻng ayol­qizlarda oʻqishga 
qiziqish ortdi.

Qizlar bilim olishi kerak, deb oʻylayman. 
Ertaga ular ona boʻladi. Kelajak avlodni 
tarbiyalaymiz. Bilimli, hayot tajribasiga ega 
ona bilimdon avlodni tarbiyalashga qodir 
boʻladi.

Ustozlarimning maslahatiga kirib, toʻgʻri 
qilganimni bugun anglayapman. Chunki 
tajriba orttirdim, qonunchilikdagi muammolar, 
boʻshliqlarni chuqurroq oʻrganish uchun 
astoydil oʻqidim va amaliyotda bu menga 
koʻmak boʻlyapti.

Shvetsiyaning Lund universiteti professor­
oʻqituvchilaridan maʼruza tinglash imkoniga, 
Zoom platformasi orqali tashkil etilgan 
darslarda inson huquqlari boʻyicha xalqaro 
tajriba haqida tushunchaga ega boʻldik. 
Bugun koʻp oʻylayman: yaxshiyam davlatimiz 
tomonidan katta tashabbus koʻrsatilgan, 
chunki bu tashabbus tufayli men kabi koʻplab 
xotin­qizlarga ilm eshiklari ochildi. Bilim olib, 
oʻzimiz istagan sohada ishlash, tadqiqotlar 
oʻtkazish imkoni yaratildi.

Ha, bugun qizlarimizni hayotga tayyorlash 
faqat supur­sidir, pishir­kuydirdangina iborat 

emasligini ota­onalar ham, qizlar ham anglab 
yetyapti. Hayot qulfining olmos kaliti bilimda 
ekanini tushunyapti. Davlatimiz yaratib 
berayotgan imkoniyatlar ularning kelajagi 
yorqin boʻlishiga ishora ekanini koʻra olyapti. 
Xalqimiz ongidagi tushunchalar, qarashlar 
yangilanyapti.

Atoqli maʼrifatparvar Abdulla Avloniy 
“Qizlar bilim olishga hammadan koʻproq 
intilishlari lozim, zero, bu bilimlar bilan 
ular kelajak avlodni tarbiyalaydilar”, 
deganida haq edi. Chuqur bilim, maʼnaviy 
barkamollik ustun joyda taraqqiyot 
boʻladi. Oqila, ziyoli ayol kelajakda barpo 
boʻladigan butun boshli oilaning ilmli boʻlib 
ulgʻayishiga zamin yaratadi. Ayollarning 
ilm olishi, hunar oʻrganishi yoʻlida safarbar 
etilayotgan maʼnaviy va moddiy qoʻllab­
quvvatlash kelajakka yoʻnaltirilgan eng katta 
sarmoyadir. Bu borada davlatimiz koʻmagi 
xotin­qizlarga qoʻl kelmoqda. Shunday 
ekan, milliy oʻzlikni anglash va maʼnaviy 
poklanishdan iborat uzviy, tabiiy jarayon, 
avvalo, ayoldan boshlanadi. Ayol maʼnaviyati 
millat maʼnaviyatining tub ildizidir.

Bashorat YUNUSOVA,
“Yangi O‘zbekiston” muxbiri

Prezident qarorlari – amalda

“OʻZIMIZNI DAVLAT GRANTI ASOSIDA 
OʻQIYAPMIZ, DEB BILAMIZ”

Prezidentimizning 2022­yil 7­martdagi “Oila va xotin­qizlarni tizimli qoʻllab­
quvvatlashga doir ishlarni yanada jadallashtirish chora­tadbirlari toʻgʻrisida”gi farmoniga 
koʻra, davlat oliy taʼlim muassasalari magistratura bosqichida oʻqiyotgan barcha xotin­
qizlarning kontrakt toʻlovini qaytarish shartisiz qoplash maqsadida davlat budjetidan 
har yili kamida 200 milliard soʻm moliyalashtirilishi belgilandi.

Bu oʻqiyman, ilm olaman, jamiyatning faol aʼzosiga aylanaman, mamlakat rivojiga 
oʻz hissamni qoʻshaman, deya maqsad qilgan xotin­qizlar uchun ajoyib imkoniyat 
boʻldi. Natijada yurtimizda ilm olishga ishtiyoqmand qizlar safi kengaydi. Taʼlimni 
magistraturada davom ettirishni orzu qilgan, biroq ota­onasining moddiy imkoniyatini 
chamalab, “Bakalavrda oʻqidim, magistraturada oʻqimay qoʻya qolay”, deya oʻylaydigan 
qizlar, “Qizimni oʻqitdim, magistraturada oʻqitish uchun moddiy imkonim yoʻq, ukasi, 
singlisi ham oʻqishi kerak. Undan koʻra, turmush qursin”, deya qaror qabul qiluvchi ota­
onalar muammosiga yechim boʻldi.

Boshlanishi 1-betda

— Bakalavr bosqichida oʻqiyotgan kezlarim 
kelajakda magistraturada oʻqishni, ilm olishni, 

kasbimning yetuk mutaxassisi 
boʻlishni maqsad qilardim. Shu 

maqsadda 4-kursda oʻqish 
davomida dugonalarim 

bilan ingliz tilidan 
qoʻshimcha darslarga 

qatnay boshladik, 
— deydi Fargʻona 

politexnika universiteti 
magistranti Navroʻza 

Isroilova. — Biz 
natijaga erishdik: 

IELTS, SEFR sertifikatini 
oldik. Magistratura 

imtihoni uchun ingliz tilidan 
yetarli darajaga ega boʻldik.

“XALQARO 
TAJRIBANI 

OʻZBEKISTONGA OLIB 
KELMOQCHIMAN”

ta’lim olishga intilayotgan xotin-qizlar timsolida 
namoyon bo‘lmoqda

YANGILANAYOTGAN  TUSHUNCHA  VA  QARASHLAR

YANGI O‘ZBEKISTON

Davlatimiz rahbarining 2020­yil 19­ok­
tabrdagi “Buyuk shoir va mutafakkir 
Alisher Navoiy tavalludining 580 yilligini 
keng nishonlash toʻgʻrisida”gi hamda 
2021­yil 4­fev raldagi “Alisher Navoiy nomi­
dagi xalqaro jamoat fondini tashkil etish 
toʻgʻrisida”gi qarorlari butun turkiy xalqlar 
adabiyoti rivojida Hazrat Navoiy ijodining 
taʼsiri va tadqiqi masalalarini oʻrganishimiz 
uchun ham  asosiy vosita boʻldi.

Alisher Navoiyning ijodi rang­barang­
ligi, zamon va makonlarni oʻz izmiga 
boʻysundirgani, soʻz qudrati va uning goʻzal 
oʻzbekona ifodasi sifatida umumbashari­
yat mulkiga aylangani rad etib boʻlmas 
haqiqatdir. Bu muazzam ijodni oʻrganish, 
tadqiq va talqin etish shoir hali hayot­
ligi davridayoq boshlangan boʻlib, oʻtgan 
besh yarim asr davomida soʻz sanʼati bilan 
shugʻullanadigan koʻplab olim va ijodkorlar 
turli shaklda uning oʻlmas merosini oʻqib­

Aytish kerak, viloyatimizda soʻnggi yil­
larda zamonaviy sanoatni yoʻlga qoʻyish, 
oziq­ovqat, iqtisodiyot, qurilish materiallari 
ishlab chiqarish va toʻqimachilik sohasini 
rivojlantirish, qishloq xoʻjaligi mahsulotlari 
yetishtirish hajmi yanada koʻpaydi.

Ayniqsa, davlatimiz rahbarining tashab­
busi asosida janubiy voha salohiyati va 
imkoniyatidan kelib chiqib, hududlar­
ning “oʻsish nuqtalari” belgilab olindi va 
bu boradagi ishlarning manzilli yoʻlga 
qoʻyilishi natijasida qisqa vaqt ichida vilo­
yatimiz qishloq xoʻjaligiga ixtisoslashgan 
hududdan sanoati rivojlangan hududga 
aylanayotganini alohida eʼtirof etish kerak.

Termiz shahrida Surxondaryo viloyatini 
ijtimoiy­iqtisodiy rivojlantirish masalalari 
yuzasidan oʻtkazilgan yigʻilishda “Xalqimiz 
yaxshi hayot kechirsin, ogʻiri yengil boʻlsin, 
deb Surxondaryoga shu yilning oʻzida 
uchinchi marotaba juda katta niyatlar va 
aniq rejalar bilan keldim”, dedi Shavkat 
Mirziyoyev.

Prezident tashrifidan so‘ng

Qo‘lyozmalarni varaqlaganda...

Prezidentimiz 16-17-noyabr 
kunlari hududlarning iqtisodiy 

holati, muhim ijtimoiy dasturlar 

ijrosi bilan tanishish maqsadida 

Surxondaryo viloyatida boʻldi. 
Tashrif davomida keng koʻlamli 
islohotlar samaradorligi, 

ichimlik suv taʼminoti, sogʻliqni 
saqlash, mahalla tizimi faoliyati, maʼnaviy-maʼrifiy ishlar, 
turizm va yoshlar masalalariga eʼtibor qaratildi. 

Nargiza RAHMATULLAYEVA,
Respublika Maʼnaviyat va 
maʼrifat markazi Surxondaryo 
viloyati bo‘limi rahbari

Surxondaryoga bu galgi tashrif davomida 
ham hududni ijtimoiy­iqtisodiy, maʼnaviy­
maʼrifiy, tadbirkorlik, qurilish, sanoat, geo­
logiya, energetika, kabi koʻplab sohalar 
rivoji, mavjud muammolar va ularning yechi­
miga oid takliflar aytilib, loyihalar amalga 
oshirilishining belgilab berilishi biz, surxon­
daryoliklarni behad quvontirib yubordi. 

Har bir rahbar har kungi ishini sarhisob 
qilishi, xalqqa munosib sharoit yaratib beri­
shi, uning manfaati uchun ishlashi zarurligi 
taʼkidlandi. Yoshlarimizda Vatanga mu­
habbat, milliy gʻurur, iftixor hissini shakl­
lantirish, fidoyi insonlar etib tarbiyalash, 
ular ning ong­u tafakkurini yuksaltirishga  
asosiy eʼtibor qaratish talabi qoʻyildi.

Hayot shiddat bilan oʻzgarib borayotgan 
bugungi globallashuv sharoitida maʼnaviy 
tarbiya va ilmiy tafakkursiz katta marralar­
ni koʻzlash imkonsiz. Chunki yuzaga ke­
layotgan muammolar zamirida maʼrifatdan 
bebahralik, beparvolik va maʼnaviy im­
munitetda boʻshliq  borligi ayon. Maʼnaviy 

tarbiyani toʻgʻri yoʻlga qoʻymasdan, bu 
muammolarni bartaraf etib boʻlmaydi. 
Maʼnaviyat oqsasa, ilmiy taraqqiyot ham 
oqsaydi.

Shu oʻrinda taʼkidlash joiz, bu maqsadlar­
ni amalga oshirishda inson kapitali — odam­
larning bilimi, koʻnikma va malakasini  safar­
bar etish muhim omil boʻladi. Inson maʼnan 
yetuk, barkamol boʻlib voyaga yetishida 
oila viy muhitning, mahalla va nuroniylarning 
saboqlari gʻoyat muhim oʻrin tutadi.

Yoshlar tarbiyasi oʻta murakkab va 
masʼuliyatli, shu bilan birga, natijasi aniq 
ish. Bu esa har bir ota­onadan oʻz ustida 

muntazam ishlashni, farzandlar tarbiyasiga 
oid barcha maʼlumotlardan boxabar boʻlishni 
talab etadi. Tarbiya oʻz­oʻzidan boʻlib keta­
veradigan ish emas. U hozirgi globallashuv 
davrida hal qiluvchi ahamiyatga ega. 

Davlatimiz rahbari yoshlar tarbiyasi, 
inson kapitalini rivojlantirish, mahal­
lada aholi oʻrtasida muntazam targʻibotni 
yoʻlga qoʻyish, maʼnaviy­maʼrifiy ish­
larni tizimli amalga oshirish zarurligini 
taʼkidlab, Termiziydek buyuk alloma­
larga beshik boʻlgan koʻhna zaminda 
“Maʼnaviyat sektori”ni tashkil etishda 
Surxondaryo tajribasini yaratish zarurligi 
boʻyicha topshiriq berdi. 

Xoʻsh, “Maʼnaviyat sektori”ning asosiy 
vazifasi nimadan iborat? “Maʼnaviyat 
sektori” viloyat shaharlari, tumanlari va 
hududlarining ijtimoiy­maʼnaviy muhitini 

taʼminlash, tegishli mahalliy davlat hokimi­
yati organining koʻmaklashuvchi kollegial 
ishchi tuzilmasi hamda hududiy Maʼnaviyat 
va maʼrifat kengashlarining ishchi organi 
hisoblanadi. 

Aniqroq qilib aytganda, ushbu sektor 
oila, taʼlim tashkilotlari va mahallalarda 
maʼnaviy tarbiyaning uzviyligini taʼminlash, 
shu asosda ijtimoiy­maʼnaviy muhit barqa­
rorligini mustahkamlashga qaratilgan doi­
miy monitoring tizimini yuritadi. El­yurt 
taqdiriga loqaydlik, mahalliychilik, urugʻ­
aymoqchilik, korrupsiya, oilaviy qadriyat­
larga bepisandlik va yoshlar tarbiyasiga 
masʼuliyatsizlik kabi illatlarga barham be­
rishga qaratilgan kom pleks chora­tadbir­
larni amalga oshiradi. 

Taʼlim muassasalari, mahalla, tash­
kilot va idoralarning maʼnaviy­maʼrifiy 
yoʻnalishdagi faoliyatini muvofiqlashti­
rish ishlari bilan birga, milliy manfaat­
larimizga, hayot tarzimizga zid boʻlgan 
zararli gʻoyalar hamda eskicha udumlar, 
dabdababozlik, maʼnisiz rasm­rusumlar 
va urf­odatlarga qarshi kurashish tashab­
busini ilgari suradi. Bu kabi saʼy­harakatlar 
maʼnaviy tahdidlarning mohiyatini, aho­
lining turli qatlamlariga taʼsirini oʻrganish 
hamda tushuntirish ishlarini amalga oshi­
rishga xizmat qiladi.

Mazkur sektorda yuqoridagi vazifa­
lar qatorida davlat siyosatining ustuvor 
yoʻnalishlari, islohotlar mohiyati, qabul 
qilingan qonun hujjatlari va davlat dastur­
larining ahamiyatini keng jamoatchilikka 
yetkazish boʻyicha davlat va jamoat tash­
kilotlari uchun tegishli tavsiya hamda taklif­
lar tayyorlash tizimi yoʻlga qoʻyiladi.

“Maʼnaviyat sektori” maktabgacha 
taʼlim, umumiy oʻrta, oʻrta maxsus va oliy 
taʼlim tizimi, mahalla va boshqa tuzilmalar 
kesimida maʼnaviy­maʼrifiy hamda tarbi­
yaviy ishlar monitoringini olib boradi. Bu 
boʻyicha taklif va tavsiyalar ishlab chiqish 
sektorning funksional vazifalari hisobla­
nadi.

Ayni paytda Respublika Maʼnaviyat va 
maʼrifat markazi ushbu kollegial tuzilmani 
yoʻlga qoʻyish mexanizmini  viloyat, shahar 
va tumanlar kesimida ishlab chiqdi. Unga 

koʻra,  hududlarda sektor faoliyati davrida 
aniqlangan muammolarni har tomonlama 
chuqur tahlil qilish va umumlashtirish aso­
sida viloyatning ijtimoiy­maʼnaviy muhitini 
taʼminlash boʻyicha “yoʻl xaritalari”ni tu­
zish, tasdiqlash hamda amalga oshirish 
kabi vazifalar tizimli yoʻlga qoʻyiladi.

Taʼkidlash kerakki, ushbu 5­sektor ning 
tashkil etilishi muhim ahamiyatga ega 
boʻlib, hududda ijtimoiy­maʼnaviy muhitni 
taʼminlashga katta eʼtibor hisoblanadi. 
Endilikda 5­sektor  4 ta sektorning man­
tiqiy davomi, koʻmakchisi hamda mustaqil 
kollegial organ sifatida faoliyat yuritadi.

Mazkur “Maʼnaviyat sektori”da tashki­
lot, korxonalarning masʼul rahbarlari, ziyo­
lilar 15 ta hududga  biriktiriladi va har bir 
hududning ijtimoiy­maʼnaviy xaritasi ish­
lab chiqiladi. Sektor jamiyatdagi mavjud 
muammolarga tizimli yondashadi hamda 
muvofiqlashtiruvchi tuzilmaga masʼul  va 
javobgar organ hisoblanadi.

Xulosa oʻrnida aytish kerakki, 
“Maʼnaviyat sektori”ni tashkil etish zami­
rida, avvalambor, oʻzini, millatini, Vatanini 
qadrlaydigan va buni shunchaki nomiga, 
qogʻozda emas, balki ongu tafakkurida, 
xatti­harakatlarida aks ettira oladigan in­
sonni tarbiyalash maqsadi yotibdi.

Shu bois, 5­sektor inson fenomenini 
rivojlantirishga xizmat qilishi kerak. Eng 
muhimi, jamiyatda tinchlik­totuvlik, oʻzaro 
hurmat, mehr­oqibat va hamjihatlik muhi­
tini mustahkamlash, milliy urf­odat va qad­
riyatlarni asrab­avaylash, oilalar jipsligini 
taʼminlash, sogʻlom va barkamol avlodni 
tarbiyalash, aholining kundalik muammo­
larini hal etishda xalqimizga eng yaqin ijti­
moiy tuzilma boʻlib xizmat qilishi kerak.

ASRLAR OSHA JILOLANGAN SO‘Z MARVARIDI
Koʻhna maʼnaviy-maʼrifiy boyliklarimiz dunyoning qaysi  

maskanlarida oʻrganilmoqda?

Bugun insoniyatning dunyoni idrok 

qilishi va unga munosabati oʻzgardi. 
Bu oʻzgarishlar hayotimizning har bir 
jabhasi, jumladan, adabiyot, sanʼat va 
madaniyatda ham aks etmoqda. Dunyo 
xalqlari adabiyotini oʻrganish, tadqiq 
etish, ular bilan adabiy aloqalar oʻrnatish 
asrlar osha mavjud boʻlsa-da, bugunga 
kelib, bu aloqalar qamrovi yanada 

kengaydi. Ularni oʻrganib, yaxlit bir 
tizimga solish imkoniyati paydo boʻldi. 

Adabiyotga, maʼnaviyatga eʼtibor hukumat darajasida yuksaldi.

oʻrganish va bundan boshqalarni ham bah­
ramand etishga harakat qilgan.

Hozirda dunyoning turli ilm va maʼrifat 
maskanlarida Alisher Navoiy ijodi va bo­
sib oʻtgan hayot yoʻliga boʻlgan qiziqish, 
ularni tadqiq etishga ishtiyoq, shoir ijodi va 
faoliyati insoniyatga va maʼrifatga xizmat 
qilishning noyob namunasi sifatida dunyo 
adabiy va madaniy hayotida keng targʻib 
etilib, katta qiziqish bilan oʻrganilmoqda. 

Buyuk mutafakkir hayoti, ijodiy me­
rosi, maʼrifatparvarlik hamda davlatchilik 
faoliyatini xalqaro miqyosda keng targʻib 
qilish, mavjud xorijiy maʼlumotlarni xalqi­
mizga yetkazish maqsadida dunyodagi 
yirik kutubxonalar, adabiyot muzeylari, 
ilmiy­tadqiqot markazlari bilan hamkor­
lik kundan­kun ortib bormoqda. Bu esa 
shoir ijodiyoti dunyo adabiyotshunosligida 
qan day rakurslarda tadqiq qilinayotganini 
kengroq bilishga va mahalliy va jahonda 

olib borilayotgan tadqiqotlarni qiyoslash 
imkoniyatini berdiki, shubhasiz, bu xalqaro 
miqyosdagi ilmiy tadqiqotlar yaratilishiga, 
ularni yangi sifat bosqichiga koʻtarishga 
asos boʻla oladi. 

Navoiy ijodini oʻrganish asnosida yara­
tilgan ilmiy izlanishlarni oʻrganish juda 
keng qamrovli. Ayni paytda dunyo adabi­
yotshunosligida “jahon navoiyshunos­
ligi” degan alohida tadqiqot yoʻnalishiga 
katta eʼtibor qaratilmoqda. Alisher Navoiy 
ijodi borasida xorijda olib borilayotgan 
izlanishlarni atroflicha oʻrganish samarali 
deb oʻylaymiz. Avvalo, Eron, Afgʻoniston, 
Hindiston, Pokiston sharqshunos olim­
lari tomonidan olib borilgan tadqiqotlar 
hamda ushbu mamlakatlarda shoir haqida 
yaratilgan ilmiy asarlar, hikoyalar, roman­
lar, badiiy filmlar, muzeylar faoliyati jiddiy 
tadqiq etilishi zarur. Qolaversa, Turkiya, 
Ozarbayjon, Sharqiy Turkiston va barcha 
turkiy xalqlar adabiyotshunosligida Alisher 
Navoiy ijodiy merosini oʻrganish va targʻib 
qilishga katta eʼtibor qaratilishi muhimdir.

Shuningdek, fransuz sharqshunoslari 
S.De­Sasi, E.Katremer, F.Belen, Lui Ara­
gon, rus sharqshunoslari V.Velyamino, 
I.Beryozin, M.Nikitskiy, V.Bartold asarlari 
ham asosiy manbalardan ekanini koʻzdan 
qochirmaslik lozim. 

Shu oʻrinda aytib oʻtish kerakki, Turk­
maniston, Qirgʻiziston, Qozogʻiston sharq­
shunos olimlari tomonidan olib borilgan 
tadqiqotlar hamda ushbu mamlakatlarda 
shoir haqida yaratilgan ilmiy asarlar, 
hikoyalar, romanlar, badiiy filmlar, muzey­
lar faoliyati yosh olimlar tomonidan keng 
oʻrganib borilmoqda. Oʻrganilgan materi­
allardan shoir hayoti va ijodi haqida taʼlim 
muassasalari hamda taʼlimdan tashqari 

keng jamoatchilik uchun shoir ishtiroki­
dagi hujjatli film va koʻrsatuvlardan ilmiy, 
maʼnaviy­maʼrifiy ishlarda foydalanish 
mumkin.

Dunyo adabiyotshunosligida ulugʻ shoir 
ijodiga munosabat, uni targʻib etish, ilmiy 
muomalaga kiritish maqsadida bugun dun­
yoning turli ilmiy maskanlarida Alisher 
Navoiy nomi bilan bogʻliq markazlar tash­
kil etilmoqda. Chunonchi, Turkiyaning An­
qara shahridagi Bashkent universitetida, 
 Niderlandiyada ana shunday ilmiy marka­
zlar tashkil etildi va ular rasman oʻzlarining 
faoliyatini boshladi. 

Biz markazlar faoliyati bilan tanishish 
maqsadida safarlarda boʻldik. Shoir ijodi­
ning targʻibi va tadqiqoti borasida Turkiya 
yetakchi oʻrinlarda turadi. Shu maʼnoda, 

Turkiya kutubxonalari va ilmiy­tadqiqot 
markazlari bilan tanishdik. 

Turkiya yozma asarlar Qurumi (Tür­

kiye Yazma Eserler Kurumu Başkanlığı) 
 tarafidan 2020­yil Alisher Navoiy devo­
nining faksimele nusxasi chop etilgan. 
Kitobni turkiyalik olim Gunay Kut nashrga 
tayyorlagan. Nashrda Turkiya Prezidenti 
Rejep Tayyip Erdogʻan va Gunay Kutning 
kirish soʻzlari berilgan. Ushbu nashr shu­
nisi bilan ahamiyatliki, unda Alisher Navoiy 
asarlarining Turkiya kutubxonalarida 
saqlanishi, raqamlari, shoir ijodi boʻyicha 
qilingan tadqiqotlar roʻyxati ilova qilingan. 
Bu shoir ijodini oʻrganuvchilar uchun tay­
yor qoʻllanma sifatida ham muhim.

Turkiya kutubxonalarida Alisher Navoiy 
asarlarining nusxalaridan tashqari, ular­
ning tarjimalarini ham uchratish mumkin. 
Shunday tarjimalardan birini biz ISAM (Tur­
kiya Diyonat vaqfi Islom ilmiy markazi)dagi 

kataloglardan topdik. “Tarixi muluki ajam” 
asari turk dunyosida mashhur boʻlgandan 
soʻng,  1784­yili usmonli turkchasiga tar­
jima qilingan. Asar “Tarixi Fanoiy” nomi 
bilan mashhur. Bu asar tarjimasining asl 
nusxasi bugungi kunda Vena (Avstriya) 
kutubxonasida saqlanmoqda

Xuddi ana shu imkoniyatlar doirasida 
kuni kecha Niderlandiyada tashkil etil­
gan Alisher Navoiy nomidagi adabiyot, 
madaniyat va sanʼat markazi hamda ni­
derlandiyalik bir qator jurnalistlar ham­
korligida “Nizomiy Ganjaviydan Alisher 
Navoiyga” mavzusida onlayn davra suhba­
ti boʻlib oʻtdi. Davra suhbatida Oʻzbekiston, 
Ozarbayjon, Qirgʻiziston, Eron, Turkiya va 
niderlandiyalik olimlar, yozuvchi va shoir­
lar, madaniyat va sanʼat xodimlari ishtirok 
etdi. Davra suhbatida Alisher Navoiy va 
Nizomiy Ganjaviy ijodining turkiy adabi­
yot rivojiga qoʻshgan hissasi, ikki buyuk 
shaxsning dunyo adabiyotidagi oʻrni, ular 
asarlarining tarjimalari, tarjima va tadqiq­
dagi muammolar haqida fikr­mulohazalar 
bildirildi. 

Darhaqiqat, Alisher Navoiy ijodining ja­
hon miqyosida oʻrganilishi, tadqiq etilishi 
har jihatdan bizning navoiyshunoslik ilmi­
mizni boyitadi. 

Alisher Navoiy haqli ravishda jahon 
madaniyatining mumtoz vakillari safidan 
oʻrin olgan. Asarlari jahondagi yuzlab tillar­
ga tarjima qilindi. Dunyo ahli buyuk shoir 
merosi bilan qiziqmoqda, asarlarida taran­
num etilgan olijanob gʻoyalar va falsafiy 
mushohadalaridan zavq olmoqda. Shoir 
haykallari Yaponiyaning Soka universiteti 
hovlisida, Moskva va Boku shaharlarida 
qad koʻtardi.

Barcha daholar singari Alisher Navoiy 
ham oʻzining nomi va yaratgan asarlari 
osha yashab qolishiga ishongan edi. “Umi­
dim uldurki va xayolimga andoq kelurki, 
soʻzim martabasi avjdan quyi enmagay 
va yozgan asarlarimning tantanasi aʼlo 
darajadan oʻzga yerni yoqtirmagay”, deb 
yozgan edi ulugʻ shoir. Bu bashorat ijobati 
oʻlaroq, shoir soʻzlari dunyo boʻylab yuk­
sak parvoz qilmoqda.

hayotimizga o‘zgacha mazmun olib kiradi
“MA’NAVIYAT SEKTORI” 

Gulnoz SATTOROVA, 
filologiya fanlari nomzodi

“SHARQ” nashriyot­matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41­uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020­yil 13­yanvarda 1047­raqam bilan roʻyxatga olingan. 

Nashr indeksi — 236. Buyurtma G­1146.
43313 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233­11­07

“Yangi Oʻzbekiston” va “Правда Востока” 
gazetalari tahririyati” DМ

Manzilimiz: 100029, 
Toshkent shahri, 

Matbuotchilar koʻchasi, 32­uy

